Romanos

Juu' la” ga“sii” Paa” kih' ggh’ jne” hi- chaa™ Roma
! Jnd” Paa” jmeen” ta” kih' Jesucristo, na”hfiaan” laan' ap6stol,
l1aja” mana’lleehn” kwan" ju'hméé” kih' Dio. 2 Ga*bddh™ Dio hiiii”

Jee’ manaTsii” juu'ja, la' na7jngii' gote”. ®Jee nasii” ja~ jah” ha” 14" j&*
joay’, he” ba” Jesucristo Dsa jogh' jndn’. Ga*laay' sa’ju” kih' David ma’
ga“laay’ dsa” jmi gyuu”. * Hi" kyaah” be” kih' Jmi'lle” Najngii' ga“ld"jna”
laay" Joo” Dio, kih' he™ ga“l4%jiiyh" jee” kih' hi” na7juu’. ® Hi* ta“la” kyaah’
Jesucristo ga“jmee” Dio llu’ dsé' kyaah” jndah’, ga*hiiaay’ jnash' laa’
jnadh' apéstol mah' kwa” jnadh’ juu' kiyh' 1d*kaa™ 14" juh’ jmi gyuu”, mah'
wa’ 14°dsoo” dsé’ dsa” kih' Jests hi® wa” miteh' dsa™ juu' kiyh', 14%ja”
jmee’ dsa” juuh™ kiyh'. ® Hi" jee” kih' 14°jé€" dsa” he” malaah’ hnih”
kwaat”, mana"teeh” hnih” mah' leeh” hndh” kyaa' Jesucristo.

7 Siin™ kyah' hndh” hi~ tddh” jwii- Roma. Pero hn#4' Dio hnah” hi*
na teeh” hndh” mah' leeh” hndh” hi~ na’jngéé'.

Ngiin” kih' Dio hi~ laa’ T44" jndn" hi* ngiin” kih' Jesucristo Dsa jggh'
jnan" wa” kway” he™ llu' kyah' hndh” hi® wa” jmeey” hii” tii” kyah' hnah’.

8 Toné” kwan™ ti’hmaah” kih' Dio kwaat™ kyah' hndh” 147jéé" hnih’.
Kwan™ ti’hmaah” kiyh' ta*la™ kih' Jesucristo, kih' he” manuu” dsa”
la"kaa™ jmi"gyuu” he” ma heeh” hndh” kih' Jesucristo. ° Jmeen™ ta” kih'
Dio, ld"kaa™ tuh™dsén” kwan™ ju'hméé” kih' jooy”, he7ja” Dio jmee” dsoo”
kin™ he™ 14® ma"dsooh™ ja™ba” dsén™ hndh” 147jé" jiih™ ma” chuun” kyaayh".
19 Chuun” kyaah” Dio mah' wa” jéén” che” kway' jwé' kin™ na' na’jéén”
hndh”. ' Peer” hnoon' na’jéén” hndh” na’kan’ miih™ he™ llu’ he” kwa*
Jmille” kih' Dio mah’ 14a"cha™ cha ga'miih™ be” kyah' hnih”. * La“ja”
la"cha”™ be” jndn" kwee™ 14°1lu’ he” ma~dsoo” hoh” hndh” ja™ba” 14"koh”
jnd”.

13 Hnoon' ld"ngééh” hnidh” gghn’, joh” jiih™ sa™ ga“jmeen’ huw'dsé”
na’jéén” hniah” pero 14%jiih' na' sa” hii” kwa' ja" kin™ niin". He™ hnoon'
14"jn4” ta” kin™~ jee” kyah' hndh” 14"koo™ ga“la’ jee” kih' jee” 147jé€" dsa™ hi~
sa” laa’ judiu. * Kih' griego hi* kih' hi~ tddh” jee” jyoh” wa” ga’, hi* kih'
hi~ kyauh™ hi* kih' hi~ sa® kyauh™ kaldh” na’laan™ hmooh” na’kwan' juu'

kyah' hndh” hi~ chaa™ Roma kaldh”.

16Sa* cha™ la’ o"hih™ kin™ kyaah” ju'hméé” la™. Juu' la~ kye™ be” kih' Dio
mah' 134" 147jé€" hi~ dsoo” dsé’, l1a' kih® judiu ton€’, hi* ja™ba” 14"ja” la’
kih" hi~ sa” laa’ judiu ka'14h". '” Kyaah” juu' la~ dsa’la jnd” ha™ 14~ jmee”
14" ma"dsoo” ja’ba” dsé” jne’, 14" koo™ nasii: “Hi” lluu’ he”, kyaah” he”
ma“dsoo” ds€y’, jmee” chaay™.”

2 Romanos 1

18 Ne” ba” jne” 14~ ga“té” jee” gya' Dio gwa” he™ ya“jéé' dséy" kih' 14-jé*
he™ sa” hd” ta” hi* 147jé" dso’kye™ he™ jmee” dsa™. Jé€h” he™ hliih' ja~ ha®
kih' ju'dsoo”. '° Jnd"hd” cha™ he™ kyaah” 14"kyauh™ dsa” kih' Dio, jééh”
ma mijndd” bih' jad". ** Ma“ke" sa” té€' jne” jéén” Dio pero 14" ma’
ga'ngg' jmi gyus”, ma'ra” he” lii” ba” ha™ 14" laay". Kyaah” 147jé" he”
ga‘jmeey’, heTja jna’hd” ba” chaa™ Dio hi* 1d7ja” cha™ t44” ba” be” kiyh'.
He'ja” sa” le” jah™ dsa™: “Sa” man” che” chaa™ Dio”. > Ma’” fie” bih' chaa™
Dio, pero sa” ga“jmady’ jegh' 14~ hneg' kiyh', ni* sa” ga’kway” ti’hmaah’
kiyh'. He™ ga“jmee” dsa™ 147ja” ga*hee’ gote” huu'dsé” kih' dsa™,
ga’la“hweh™ dséy’, he ja~ ga®jlé' go te” huw'dsé” kiyh'.  He™ jah” bih'
cha™ cha'miih™ huu’dsé™ llu' kiyh' pero cha™ga’miih™ taa™ bih". ?* Lla™ he”
ma’ jmeey' juah™ kih' Dio hi~ sa” llaa” jmii” kih', ga“jmeey” juuh™ kih'
heeh™ kih' dsa™ hi~ dsa”juu’, kih" ta'jah’, kih' jah” kye” goo™ tii” hi* kih'
jah” hi~ sééh™ hnii” hwa'.

**Heja~ ga’kwa” Dio jwé' ngééy' hiiiy” jmeey"' he™ ga” jyoh” he™ hee”
dséy’ 1a7jiih' ga“heey" hiiiiy” kaayh™ dsa’kyaayh’. ** Ga*be' dsa™ ju'dsoo”
kih' Dio mah' ga“taayh" kyaah” juu' tajuu'. Ga“jmeey” juah” kih' 147jé"
he™ ga“’jmee” Dio, 1la” he” ma” jmeey' jush™ kih' hi~ ga“jmee” 147jé" he”
cha™. Hi” he” he” Dio hi” na’jda~ 147jé" joh” jmii" cha™. Wa”la' 147ja".

% Heja™ ga’kwa” Dio jwé' ngééy" hiiiiy” jmeey" 147jé" he™ lla™ dséy’ he~
la’ o"hih". Lla” he” ma” jmee' dsa'mé” 14°1le" kih', ga“kaayh' dsa'mé”
dsa’kyaayh’. ¥ Hi" jaba” 14"ja” ga"jmee” dsa iwah™ ka'ldh”. Sa” ga“jmeey”
14°1le" kih' kyaah” dsa'mé”, ga“jmeey” ga'ngéé” jwéé' he™ ga” jyoh” he”
hee” dséy’, kaayh™ he” ba” dsafiwth™ dsa’kyaayh”. He'ja~ ba” ja' n€” kiyh'
dso’jwii” 1a™ hnge' kiyh' kyaah” jwé” hlith' he™ tddyh” ja™.

8 Sa* ga’jmAa” kiyh' ma’la kyuuy” Dio, he ja™ ga’kwa” Dio jwé', he”
ga“hee' gote' huw'dsé” kiyh' mah' wa” jmeey” ga’juh™ 147jé" he™ sa” jmad’
ta”. > Mangéé” jwéé' jmeey” he™ hliih', hi” mé” hi~ fimuh™ hi~ kaah™ wa’
hi~ cha™ hi", jmeey” hiiaa™ dsé€y’, hee” dséy’ liyh™ 147jé" he™ ga” cha™, sa”
lluuy' go'te', wii” dséy’, jngééyh” dsa”, hneey”, mi"gaay” dsa”, hilaa™
dséy”. ** Koo~ he™ sa” tih™ dséy’ ba” 147j€", hlééyh™ wii” kih' dsa”, sa”
hnééy" Dio, sa” jii~ kiyh' he” jmeey” kih' jiah”, jmédy™ hiiiiy” jgogh',
taayh' ngéé', hnooyh™ ga” jyoh” he™ hliih', chaayh™ kyaah” cho'jmiiy™.

31 8a” hii” la"ngééy”, sa” mitey" juu' kiyh', sa” hnidy' dsa”, sa” hnogy’
jeeyh™ juu', sa” 1a7fiih” dséy". ** Hi* ma“ke” maie” bih' he™ lla’ Dio ta” kih'
hi~ jmee” 14%ja", lle" kih' juuy’, pero dsa™ he’, sa” lee” kiyh' he™ jmeey”
14%ja", hngey' mah’ jmee’ jiah” kalah”.

3 Romanos 2

Kyaah” ju'dsoo” lla’ Dio ta”

'Heja™ sa” cha™ le” jwah': “Sa” dséén” dsoo™, hne™ hi~ ka™ kwaat™

kih' dsa’kyaah’, wa” laah' he™ laah' hne™. Kih' he” kah™ kwaat™ kih"
dsa’kyaah’, he” badh” hflaah' ba” hne™ ja™. Jééh’, jaba” he” jwah” sa™ llu’,
jaba” he™ ja~ jmeeh™ hiiaah' kalih”. 2Ne” ba” jne’, Dio ngiih' kwaat™ kih'
hi~ jmee” 147ja” hi” 14°koo™ la’ ju'dsoo” kiyh' llay” ta”. > Hne™ hi~ ka~
kwaat™ kih' dsa’kyaah” mah' jmeeh™ ba” hne™ ka'ldh” he™ jwah” sa® 1lu’,
{che” laah”, sa” ka' Dio ju'dsoo” kyah™ * Ta™ koo” ba” jmeeh™ 1d°koo™ te’
he™ llu’ dsé” Dio kyaah” jne”. Ha™ koh” sa™ jgh™ ds€y" hi* cha miih™ be”
dséy” kyaah” jne”. {Che” sa™ jééh” he™ tééh™ Dio hne” mah' wa” 14-dsaa”
miih™ hoh”, he7ja” ba” ja™ he™ llu’ dséy'?

>Peer” chaah™ hne”, sa” hii~ 14-dsaa™ miih™ hoh”. He” hnooh” he™ j&*
cha™ga’'miih™ he™ wii” né” kyah' ba” ja-, wara™ ga“lloo’ jmii” ya'jé€' dsé’
Dio, llay" ta” kyaah” ju'dsoo’. ® Ma’ja- mi"hmaah" Dio jiiee' 147jaa™ 1d"jaa”
la"koo™ te' he” majmeey’. 7 Kih'147jé€" hi” sa” tu” jmee” he™ llu’, kway"
jwé' dsa"taah” tda” kyaayh’, 14" 1lu’ he” hnooyh™ ya“jwii’, hi* hnooyh™ ha~
14" jee” jmAa' Dio jggyh', hi® hnooyh™ ha™ 14" jwé” jee” sa” juuy’. ® Pero ja~
yajéé' dsé' Dio wa'ra” ga“la"lleey” kyaah” dsa™ hi~ chaah™, kih' hi~ sa®
jmee” he' kih' ju'dsoo”, mah” jmee” gyih' he' kih" he™ hliih' ba”. ® Kih'
14°jé€" hi~ jmee” he™ hliih', ja" na’ku” nangii' he™ wii” né” kiyh', toné” ja~
kih" hi~ laa’ judiu hi* ja™ba” 1d"ja” ja* kih' hi~ sa” laa’ judiu ka'ldh”. '° Pero
kiyh'. Toné” kih' hi~ laa’ judiu, ja™ga” té€' hi~ sa” laa’ judiu. '! Jé€h’, Dio
kwee™ ba” hnéddy' 147jé€” dsa™.
121.4%jéé" hi” jmee” dso’kye”, ma“ke” sa” na’jnddy” kyaah” ley kih'

Moisé, jaba” 1a"ja” juuy” go'te”, pero ja~ kih' he™ sa” ga mi“tey’ ley ja".
Hi" 14°jé€" hi” na’jnda” kyaah” ley, chermah’ majmeey” dso’kye", ja™ba’
ley ja~ ka' kwaat™ kiyh". »* Ja* kih" he” ma'nuuy” ley ja-, heJja™ lluu’ dsa”
cha’né” Dio. La"jéé" hi” mite' ley, hi” he” ba” hwéé™ lluu'. * Dsa™ hi~ sa”
laa’ judiu, sa™ cha™ ley kiyh', pero cher'mah’ mi“tey" ley kih" Moisé,
ko ja~ ga“la“chaa” bih’, he” ba” hiiiiy” laay' 14°koo™ ley, ma“ke” sa”
kyuuyh™ ley. '® Kyaah” he” jmee” dsa™ he” 147ja", la' 14°koo™ he™ naTsii~ ley
neh” tuh™dséy’. Heja huw'dsé” kih' hiii” bih' jmee” dsoo”, cher'mah’
jmeey” he™ llu’ hi* cher'mah’ jmeey” he™ hlith' hnii™ kiyh". '° Jmii” he™ lla'
Dio ta” kyaah” jooy” Jesucristo, 1a°jna” 14°jé~ huw'ds€™ he™ jmee™ jne” jee’

Dsa” judiu kyaah” ley kih' Moisé
7Na' cha™ koo™ he™ jwééhn™ hne™ hi~ laa" dsa” judiu, hne™ hi~ kye~
o jgh” dsé” kih' ley kih' Moisé hi* jmidh™ hnaah® jegh' kih' he™ jwah” Dio
kyaah” hne™. '® Mafieh” ba” hne™ ha™ 14~ hneg' Dio, hi® ma mi tééh' ba’
hne™ ley, heja" maTfieh” ba” hne”, hee™ ja” he” nda™ he™ llu".  Hi* leh’

4 Romanos 2, 3
jaah' dsa'tuw’, laah”. Hi" leh' chooh' je” kih" hi~ ga*ndi” jee” na™hoo’,
laah”. 2 Hi* leh” mi‘tééh’ jiah” hi~ sa” kywuh™ hi* lagh' tajwoh’ kyaa'
chih™pih', laah”, kih' he” ma"cha™ ley he™ la’ ju'dsoo” jmah’ he™ jmee”
kyuuh™ cha™miih™. ! Hne™ hi- mi"té€" jiiah’, ¢hela' sa” mi“tééh' da” hne”
hiiaah' jaa'? Hne™ jwah’, sa™ llu’ he” héé™ dsa”, mah' hééh™ ba” hne™. > Hi"
jwah” sa” llu’ kyaah” jne” jiah” dsa'mé”, mah" kyaah” ba” hne™ jiiah”. Hne~
hi" na"heeh” kih' hi” sa” laa’ Dio, mah' hith™ ba” hne™ kuu” he™ cha™ neh”
gwah™ kiyh'. > Peer” taah’ hne", kih' he™ cha™ ley kyah". ¢{Che” sa” jééh”
ma jmadh’ ta” koo™ Dio, kih' he™ sa” ma miteh" ley na™? ** La*la” nasii~
juu' kih' Dio: “Dsa” hi~ sa” laa’ judiu mi"kwah' jmii~ kih' Dio, dsoo” kyah!'
hnah” dsa™ judiu.”

*>Dsoo” ba” kyee” miih™ he™ ga*wih” jmi'ngo’ kyah', chermah” miteh®
ley. Pero cher'mah’ sa” miteh" ley, laah" 13"koo™ jaa™ wa” hi” cha™ hi~ dsa”
hi~ sa” ga*wih” jmi'ngo’ kih". * Hi* 147ja", jaa” dsa” hi sa” ga“wih”
jmingo’ kih', cher'mah’ mi“tey' 14°jé* mada™ 14"koo™ jah” ley kih' Moisé,
laay' 1a°koo™ jaa™ hi~ ga*wih” jmi ngo" kih'. ? HeTja", jaa” dsa” hi” sa”
ga“wih” jmi'ngo’ kih', chermah’ mi“tey" ley, hi~ he” ka" ju'dsoo” kyah’,
kih' he™ sa® ma miteh’ ley ma“ke" ga*wih” jmi ngo' kyah' hi* najnaah”
né” ley kih' Moisé.
dsa®, he” koo™ ga“wih” jmi'ngo’ kiyh'. ?° Sa* la' 14"ja". Hi" ma’ra” hi~ dsoo”
laa' judiu, hnaayh™ Dio 1d°kaa™ tuh™dséy”. Hi* ma“ra” hi~ dsoo” ga*wih”
jmingo’ kih', ja* ta” ga*wih” ja~, Jmille” Na jngii' ba” ga mi sii'
tuh~dséy’. He™ ja~ sa” ja' 1d"koo™ la’ mada™ kih' ley. Kih' hi~ he” ba” hlé&h'
Dio llu’ ma“ke” dsa™ sa” jmee’ 147ja".

3 1 ¢Che’ cha™ he™ jm#d’ ga” miih™ kih' dsa™ hi~ laa® judiu, o che”

jméa' ga” kiyh', he”™ ga*wih” jmi ngo’ kiyh'? 2 Cha miih™ ga” cha™
juu' kih' Dio. *Ha™ ga” cher'mah’ kollaa” dsa™ he”, sa” ma~dsoo” dséy".
¢Che” kih' heja~, jmee’' mo“so™ mite' Dio juu' kih™? * Ni* miih™ sa”™ la’
14%ja". Juu' kih' Dio ba” la’ dsoo”, ma“ke™ 147jé¢" dsa” ta’juu'. La"koo™ jah”
jee nasii
Kyaah” ju'dsoo” kyah' 14°jn4” he™ laah® lluu”.
Hi® hne™ ba” leh™ wa'ra™ ga“kay' ju'dsoo” kyah'.

®> Cher'mah’ kyaah” he™ jmee™ jne” he™ hliih', jith™ juu', lluu’ ba” Dio, la’
1a"koo™ he™ kwan™ be” kiyh' kyaah” he™ hlith' he™ jmeen™. He7ja~ iche” le”
jahn’, jmee” Dio hiiaa™ dsé' wara” ga“cheey' he” wii” né€” jnan'? (Hlééhn”
1a"koh” hlééh* dsa™ jmi gyuu” ba”.) ° Ni* miih™ sa” le” jah” jne” 14%ja".
Cher'mah’ 14%ja” la’, ha™ 14" le” lla’ Dio ta” kih' dsa™ jmi gyuu".

7Ha™ ga” cher'mah’ ga"mi“jnién' la' dsoo” cha™ga'miih™ juu' kih' Dio
kyaah” he™ ta juun' mah'14°1ii” laay" jegh' chaga'miih”, ¢che” le” jwahn™
hela' kay' ju'dsoo” kin™ 14°koo™ jaa™ hi” jmee” dso’kye™? ® ¢Hela' sa”
jmee” jne” cha”ga'miih™ he™ hlith' mah® ja* cha ga'miih™ he™ llu'? Li“ja”

5 Romanos 3
mi kwah' dsa” jne’, jah” ko'llaa” dsa”, jne” ba” na” kwa™ jne” juu' 14 na".
Hi~ hlééh” 14 na” sooh™ kiyh' dsooy"' kyaah” dso’jwii”.

Ga’la’jéé” jne” na’badahn’ chané” Dio
°Ha” 14%ja". ¢Che” lluu' ga” jnddh’ judiu 1a°koh” ga” hi~ sa” laa’ judiu?
Ni* miih™ sa” la' 14%ja". Jnd” ma jwahn' 147jé€" ba” jne” jog™ he™ hliih' jnan’
la"kye™ hi~ laa’ judiu kyaah” hi~ sa” laa’ judiu. '° Li"koo™ jah” jee” nasii~
juu' kih' Dio:
Sa“ chaa™ hi” lluu’ chaa™, ni* wa'ra™ jaa™ ga’.

Sa“ chaa™ hi” jmee” he™ llu, ni* wara™ jaa™ ga” chaa".

3Ty tu’luuy’ la’ 14"koo™ to"hgg™ nana’,

peer” mi gaay” dsa” kyaah” juu' kiyh',

venen kih' miih™ haa” neh” to"hooy’.

sa” tgghn” ta’.

15Peer” hiiuuy’, na' ba” koh” jngééyh™ dsa”.

1®Wa” he™ cha™ he” ba” dsa hee” jee” ga nady’.

7Sa” kywuyh™ ha™ 14~ jwé” jee” dsa"taayh’ tii".

18 Ni* miih™ sa” gayh™ Dio.

Y Ma e’ jne” 147jé" he™ hlééh” ley, la’ kih' hi” na’jnd4” kyaah” ley mah'

mo“so” cha™ ga” he” mo™ jah” jne”. Ga'ld7jéé” ba” dsa” jmi gyuu” ja'
na badh’ chané” Dio. ** He ja ni” jaa” dsa” sa” hwég™ lluu’ chané” Dio
kyaah” he” mitey’ ley. Kyaah” ley ga“ld"kyuuh™ jne” ha™ 14" la’ dso’kye".

Kyaah” he” ma“dsoo” dsé™ jne” kih' Dio 144" jne’

dsoo” dséy’ kih' Jesucristo. Kwee™ ba” laa' 14°jé€" dsa™ kih' Dio, ** jééh”
14"jéé” ba” dsa” ma jmee” dso’kye”, ni* ko hi'pih' sa” na’jnady” ya“jwii'
tug” jma” kiyh' mah' 147ja” dsa"che’ dso’kye™ jndn" hi- ma"dsoo” dsé" kih'
Jests. La"jwé” ja~ ga'mi“jndd” Dio he™ ga“jmee” bih' llu' he™ sa” ga“jmeey”
kwaat™ dso’kye™ kih' dsa™ hi” ma” tagh” jaa'. Sa* ga“kay' kwaat™ kih" hi-
he’, kih' he™ jgh™ dséy’. ** Li“ja” ma'lla” dsé' Dio jmee’ mah' mi jnady”
jmii’ na', ma‘ra” he” llu' ba” he™ jmeey”. Heh' 147ja” dsa’la jnd4” lluu’ ba’
Dio, hi* he” ba” hiiiiy” jm#&dy”~ lluu’ dsa™ hi- ma~dsoo” dsé’ kih' Jests.

7 ¢{Che” le” jmaan” hnaan' kaah’, kih' he™ lluu’ jne”? Ni* miih™ sa™ le”.
¢Hee™ juu' ja” he™ dsa’jné’ jwé' jndn'? ¢(Che” dsa’jné’ jwé' jnan” kyaah’
juu' he™ jah”, hngg' jmee” jne” ta” llu'? Jah*ha'. Juu' he™ jah’, hnge' dsoo”

6 Romanos 3, 4
dsé” jne” mah' hwéé™ jne” lluu', he™ ja~ ba” dsa’jné’ jwé' jndn" he” jmaan’
he™ dsoo” dséy” kih' Jests, ja“ kyaah” he™ hogy™ ley.

29 ¢Hih' Dio, che” laay' ma“la“ kyaa' dsa” judiu ba’? ¢{Che” sa™ laay"
kyaa' dsa” hi” sa” laa’ judiu kal4h”? Ma“ra” ju'dsoo’, laa’ bih' Dio kyaa'
dsa” hi” sa” laa’ judiu. *° Jaa™ ba” Dio laa'. Kyaah” he” ma dsoo” dsé' dsa”
jmady" lluu’ hi~ ga*wih” jmi ngo’ kih', hi* jmaay’ lluu’ hi~ sa” ga*wéh”
jmi'ngo’ kih' ka'ldh’, kyaah” he™ dsoo” dséy'. *! (Che” jmee™ jne” sa” kyee”
ley kyaah” he” ma~dsoo” dsé™ jne” kih' Jestis? Ni* miih™ sa™ la' 147ja".

Cha ga'miih™ jmeen” kyee” ba’.

La‘la” ba” la' he” ga“jmee” Abraham llo”joo'
4 1 ¢Hee™ le” jah” jne” kih' Abraham dsa” ma gyuh™ jndn’, ha™ 14"
ga“jay” kyaah” juu' la? > Cher'mah’ Abraham ga“laa’ lluu" kyaah’

147jé" he™ llu’ he™ ga“jmeey’, le” ba” ma” jmédy' hiiiiy” jegh' chan€” Dio,
pero sa” la’ ld5ja". > Nuu~ da” hndh” ha™ 14" jah” jee” nasii” juu' kih' Dio:
“Ga‘jmee” Abraham dsoo” dsé’ kih' Dio, he’ja~ ga*jmee” Dio kwaat™ laay"
jaa” hi lluu'.”

*Pero jaa” hi” jmee” ta’, sa” la' kwaat™ he™ la” hyoyh™ jiieey'. Kih' he”

dsoo’, Dio jmee’ kwaat™ lluuy’, kih' he” ma"dsoo” dséy’. ® Jaba” 14"ja”
ga“hlééh” David ha™ 1a°koo™ llu" 1a' kih' dsa®, cher'mah’ Dio jah” laay"
lluu’ ma“ke” sa” cha™ ta” llu' he” ma’jmeey’. 7 Ga“jayh”:

Llu’ Ia' kih' dsa™ hi” ma"che’ dso’kye™ kih', hi* sa” la' kwaat™ he™ hliih'

he™ majmeey’.
8Llu' la' kih' dsaiwah™ cher'mah’ sa® jmee” Dio kwaat™ dso’kye~
kiyh'.
°He™ llu'la” éche” ma®la® he™ kih' hi~ ga*wih” jmi'ngo’ kih' ba” o che’

sa” la' kih' hi~ sa” ga*wéh” kih' ka'lah”? Nua™ da” ha™ 14" 1a’, na' he”
ma_jih” jne’, ga“jmee” Dio kwaat™ lluu' Abraham kih' he™ ga*14a*dsoo”
dséy”. ' ¢Ha 14" ma” laa' Abraham 14" ma” ga“jmee” Dio kwaat™ lluuy™?
¢Che” mana wih” jmi'ngo’ kiyh' o sa” mana wih? Sa® ma” na wih’
jmi'ngo’ kiyh' jii~ ja". '' Ga*heeh™ ba” Abraham he™ ga“wih” jmi ngo'
kiyh', mada™ kih' Dio. He™ ja™ la’ 1d"koo™ he™ taay™ fie' mah’ lii™ lluuy”
kyaah” he” ma~dsoo” dséy" kih' Dio. Pero ma"dsoo” ba” dséy' jai' ja ga’
wuh” jmingo’ kiyh'. Hi" 147ja” ga“laay’ jmii~ 147jéé" dsa” hi” ma dsoo” dsé’
kih' Dio ma“ke™ sa® na"wih” jmi ngo’ kiyh'. Ld"ja” jmee’ Dio kwaat™ lluuy”
ka'lah” 147jé¢" dsa™ he”, kyaah” he” ma dsoo” dséy'. > Hi* laay' jmii~ hi
ga“wih” jmingo’ kih' ka'ldh’, pero ja® ma“la” kih' he™ ga*wih” kih' ja~,
kih' he” ma"dsoo” dséy" 14"koo™ ga’jmee” dsoo” dsé’ tdd" jnin" Abraham,
jaa' ja'ga” wuh” jmingo’ kiyh'.

7 Romanos 4, 5
Dsa’ldate' he™ ga“bdah™ Dio hiiii’, kyaah” he” ma dsoo” dsé™ jne”

13 Ja* ta’la” kih' he” ma” hpg™ Abraham ley kih' Moisé, la’ kwaat™
hyoyh* kyaah” joo’siiyh” 14* ga“dsa’ jmi"gyuu". Dio ga“bddh™ hiiii”
kwééyh' Abraham, kih' he™ ga“laay’ lluu’, 14°1lu" he™ ga“ld"dsoo” dséy’
ba". " Wa'ra™ jah” kih' hi” hgg™ ley hyoyh™ heey™ jaba” he” hyoh™ dsa”
he™ ga“bddh™ Dio hiiii” kyaah” Abraham, cher'mah’ 14%ja™ la”. > Kih' he™
cha™ ley, heTja~ gwa” yajéé' dsé' Dio kyaah” jne” hi” sa” mi“te' ley. Pero
jee  sa” cha™ ley, sa” chaa™ hi~ dsa™hldah” kih'.

1 He™ ga*badh™ Dio hnii” kyaah” Abraham, la' kyaah” he” ma~dsoo”
dséy' mah' hyoyh™ he™ la” hyoyh* ba”. La"jwé” ja~ ja' koo™ hweh™ hmooh”
he™ ga“jmee” Dio kyaayh’, 14~ ma” ga“jayh” jmeey’ llu’ kih" 14"jéé" sa’ju”
kiyh'. Hi* ja* ma“la” kih" hi” heg” ley ga“jayh” 147ja". La’ kih' 1a"jéé" hi-
ma-dsoo” dsé’ ba” ja~, 14"koo™ ga“ld*dsoo” dsé’ hiiii” Abraham hj~ laa" taa"

ga‘jmeey” dsoo” dsé€y" kih' Dio hi” miJjiih® hi” ma™a’juu’, he” ba” Dio hi~
hlééh” kih' he™ sa” ga” ma™cha”, 14°koo™ he” ma~cha™ ba".

'8 He” mo“so™ kye™ dsa” 0 jgh” dsé” le”, pero Abraham ga“ka' ba” 0 jgh”
dsé”, ga“la“dsoo” dséy' he™ ga“jah” Dio, heja™ ga“laay’ tda" kih' jwéé” dsa™
1a"koo™ ga“jah” Dio siiyh™ “La*la” 14 jwéé” dsa” kyaah'.” ° Li"koo™ ma’
ga“la*dsoo” dséy’, sa” ga*hwaay’. Sa” ga“kay' ni” miih™ huu’dsé” kih' he”
ma gyuyh™. Mo“so” chaay” cha miih™ jmii” 1a°koo™ ma” laay'. Jii~ ja~,
miih™ ga” sa” ma” hady” hiialoo” jifie”. Hi" sa” ga’kay' cha miih™ huw’dsé”
kih' Sara dsa'mé” kyaay’, hi” sa” ma” le” ma” kaa' gyuu™. * Ni* sa” ga“jeh’
dséy’, sa” ja' huw'dsé” kiyh' ma” jayh™ sa™ le”. Ma'ra” he” jmee’ ba” Dio
he™ jayh” jmeey’, ma” laay’. Cha ga'miih™ ga“l4"dsoo” dséy" hi* gakway”
ti’hmaah” kih' Dio. ! Ma'ra” he™ ga“jmee” bih' dsoo” dséy' he™ 1a°kéh” Dio
jmii” jmee' he™ ga*bddyh™ hiiiy”. * He™ ga“ld"dsoo” dsé' Abraham 14d“ja,
ga‘jmee” Dio kwaat™ laay’ lluu’.

»3Ga” hlééh” ma‘la® kih' Abraham jee” na7sii” juu' kih' Dio, he™ jah™:
“Ga‘laay’ kwaat™. ** La"kye™ jne” laa' jne” kwaat™, kih' he” ma dsoo” dsé”
jne” kih' Dio, hi” ga mi~jiih® Jests Dsa’jggh' jndn’ jee” kih' hi” na7juu’.

%> Dio ga'ngééy' Jestis mah' ga“juuy’ kih' 14°jé" he” na badh" jne” hi*
ga'mi‘jiiyh" ka’lah” mah' lee” jne” lluu' chané” Dio.

Na' ma~hii” tii” jndn" kyaah” Dio
5 'He™ ma'laa’ jne” lluu' kyaah” he” ma~dsoo” dsé€™ jne’, he ja™ hii’
tii” jndn" kyaah” Dio ta“la” kih" Jesucristo Dsa jegh' jnédn". > Hi*
14%ja” ta’la” kiyh', ma cha™ ba” jwé' jndn" dsa’toohn” cha'né” Dio. He™ la”
ma-hfiah™ ba” jne” he™ la”, kih' he” ma™dsoo” dsé™ jne’. Peer” jé€™ dsé™ jne’
he™ cha™ 07jgh” dsé™ jnin" he™ téé' jne” ya“jwii' kih' Dio. ® Hi* ja™ ma“la”

kih' he7ja™. La"kye™ he™ jéé” jne” wii” jmee” jé€~ dsé™ jne”. Jé€h’, fie” ba’
jne’, he™ jé€” jne” wii” ja~, jmee” kwééh' dsé” jne” cha ga'miih™. *Hi" he”
kwééh™ dsé™ jne’, jmee” be” dsé” jne”. Hi* kih' he” be” dsé™ jne” heja”
chaga’'miih™ 0 jgh” dsé™ cha™ jnin’". > Heh' 0 jgh” dsé” he” ma cha™ jnén’,
ja* he” mi“gaan' hfiaan' ja. Jééh’, Dio hné4' jne” cha miih™ ta*la” kih'
Jmi'lle” Na'jngii' he™ ga“tooyh™ neh” tuh™dsé™ jne’.

®La*koo” ma” laa' jne” jda', sa” ma” cha™ be” jndn’. Pero ma” ga“té” hor”,
Cristo ga“juu’ jnd" jne” hi~ 44~ dsoo”. 7 Ju'dsoo’, he’lii' ba” jnd4" jaa™ hi~
juu” lla” jaa™ hi~ lluu’. Pero cher'mah’ chaa™ jaa™ hi~ llu" ds€’, go™ jnda"
jaa” hi” tuu” dsé' juu” lla” hi~ he”. ® Pero Dio ga mi“jné#a™ ha™ l4“koo™ jiih'
hniady" jne’, jééh’, ma“ke” cha miih™ ma” hlééh’ jne’, gakwaay" Cristo
ga“juu’ kwaat™ jnén’. °Na' he” malluu’ jne” kyaah” jma™ kih' Cristo, ha”
ga’ sa” 144y’ jne” kih' he” wii” he™ na' ga” chee' Dio. '°Li"koh” sa” ma’
jwah” jne” kyaah” Dio, ga“jiih' juu' jndn" kyaayh’, 1a°1lu’ he™ ga“juu’ jooy’.
Hi* na' he” ma7jiih' juu' jnan" kyaayh’, ha™ ga” sa” 1ady" jne” 1a"1lu’ he”
na’jiih” jooy”. ' Hi" ja* ma‘la” koo™ 144y’ jne’, jmeey’ jé€” ds€™ jne” t4a”
ta“la” kih' Jesucristo Dsa jggh' jndn" hi~ ga“jeeh” juu' jnéin" kyaah” Dio.

Adan kyaah” Cristo

12 Jaba” 1a°koo™ ga“he' dso’kye™ jmi gyuu™ la” kyaah” jaa™ dsa” ba” hi*
kyaah” dso’kye™ ja~ ga“juuy’, 147ja” ga’la“jéé” ba” dsa” dsa’juu’, kih'
ga“la‘jéé” ba” ga‘jmee” dso’kye™. '’ Sa“” ga” ma cha™ ley kih' Moisé, ma’
cha™ ba” dso’kye” jmi gyuu la". Pero sa” la’ kwaat™ dso’kye™ ja~, jaa' sa”
ga’ macha™ ley. '*Pero ma‘ra” he” ga“juu’ ba” dsa”, ga“lgg’ jmii” kih'
Adan, 14" ga“té” kih' Moisé. Ga'l4"jéé” ba” dsa” dsa juu’, ma“ke" na sii'
ba” la' dso’kye” he™ ga“jmeey” kyaah” he™ ga“jmee” Adan. Ad4n he” ma’
laa' 14°koo™ laa' jaa™ hi~ ga*hii” juu' kih' ja' jmi gyuu” la™.

1> Pero kah” ba” la' he™ la” kwa™ Dio jndn’ 1d"koh” ga” he™ hliih' he”
ga‘jmee” Adan. Kyaah” dso’kye™ he™ ga“jmee” Adan, ga“hee' jwéé” dsa™.
Dio he™ la” kway™ ba” ta*la® kih" he™ llu’ dsé” jaa™ dsa™. Hi” he” he”
Jesucristo. ®Hi* sa” jeeh' kwee™ he™ hliith' he™ ga“jmee” Adan kyaah” he”
la” kwa™ Dio. Jéeh’, ja* jwiz™ kwaat™ kih' koo™ ba” dso’kye™ he™ ga“jmee”
dsa™ he’, hi” kih' he7ja~, ga“toh” dso’jwii” né€” jnin’. Pero kwaat™ kih' he”
jmee” dsa” cha miih™ dso’kye”, he’ja” ba” ja~ ja' he” la” kwa™ Dio mah'
14%ja” lee” lluu” dsa™. ' Kyaah” dso’kye™ he™ ga“jmee” jaa~ dsa fiuah™,
ga’lih’ ga*hee' 147jé€" dsa™. Pero 147jé€" dsa” hi” heeh™ he™ la” kwa" Dio
mah’ leey” lluu’, ha™ ga” sa” le” dsa"taayh' llu', kih' he™ na’jiiyh* chané’
Dio ta“la” kih' jaa™ dsa™ hi~ chee™ Jesucristo.

8 Kyaah” dso’kye™ he™ ga’jmee” jaa™ dsa’, ja' dso’jwii” né” kih' 147jéé".
Jaba” 1d%ja’, ta’la” kih' jaa™ dsa” hi~ ga“jmee” llu’, ja' he™ lee” lluu’ 147jé€"
dsa” mah' na’jiiyh* chan€” Dio. '°Kih' he™ ga“ld"chaah” jaa~ dsa huuh™,

jwée” dsa” ga'léé’ hléeh'. Jaba” 1a"ja” kalah” kih' he™ ga“la nuuh’ jaa”

20 Ga'nee' ley kih' Moisé mah' 1a°cha™ cha ga’miih™ dso’kye™. Hi* ma’
ga'la“cha” cha'miih™ dso’kye”, cha ga'miih™ ga“14"1lu" dsé’ Dio kyaah’
jne’”. 2' Hi* ja™ba” la"koo™ ga’lih’ dso’kye™ ga“jngiih’ jnin’, jaba” 147ja”
ga“lih’' Dio ga“jm&4’ jne” lluu’ ta*la” kih' he™ llu’ dséy’, mah® jmee’ chaa™
jne” ga’ld“jé” joh” jmii” cha™ ta’la” kih' Jesucristo Dsa jggh' jnin’.

Ma” ga“saa” jne  jmii’, li“koo™ he™ ga“juu’ jne” kyaah” Cristo
1 ¢Ha 14" jah” jne” ja~, che” wa” jmee” ba” jne” he™ hliith' mah' 14°1lu’
dsé’ Dio cha ga'miih™ kyaah” jne”? * Ni* miih™ sa™ la’ 147ja".
Ma najuu” jne” kih' he™ hliih', ha™ 14"ja” dsa’tooh” ga” jne” jmeen” he~
hliih'. ? (Che” sa™ fieh” hndh” he” malaa’ jne” koo™ kyaah” Cristo, he’ja~
ba” ja~ heh' ga“saa™ jne” jmii~ kwaat™ kiyh'? He ja™ la’ kwaat™ he™ ga“juu’
jne” ko jgh” kyaayh”. L4 ma” ga“saa” jne” jmii-, 14"koo™ he™ ga“juu’ jne”
hi* ga*haa' jne” ko jgh” kyaah” Cristo. Hi" 14" ma” ga“l4"jiih" Cristo jee”
mah’ dsa’toohn” kyaayh’.
> Cher'mah’ la’ kwaat™ kyaah” jnih” ko7jgh” 14°koo™ ma” ga“juuy’, ja ba’
1a%ja” 147jiih” jne” kyaayh” 14"koo™ ga*147jiih" hiiiy”. * Mafie” ba” jne”
1a"koo™ ma” laa' jne” jad', la' 1a°koo™ he™ ga“taa™ jne” kyaayh” dsoh”
hma~cru™ mah’ ga“lady’ jne” kih' jmi ngo’ he” ma’ jog” jndn" jwé” hliih'.
Heh' 14"ja” mo“so” cha™ he™ kih' jmee” ga” jne” he™ hliih'. 7 Jééh” jaa™ hi~
ma na juu’, ma nalaay” kih' dso’kye”. ®* Hi* cher'mah’ ga“juu’ jne” kyaah’
Cristo, 14"ja” ma~dsoo” dsé™ jne” ma chaa™ jne” kaldh” kyaayh’. ® Jé€h’
ma fe” jne” he” ga“l47jiih® Cristo jee” kih' hi” na’juu’, heja mo“so” cha”
he™ kih' juuy” ka'1ah”. Hee™ ga” na™ he™ jmee’ juuy’. '° Jé€h”, 14" ma’
ga‘juuy’, ga“juuy’ kih' dso’kye” koo™ ha” jaba”. Ni* miih™ sa™ jmee’
dso’kye” hih* kiyh'. Heh' he™ na’jiiyh*, na’jiiyh” kih' Dio ba". ' Ja™ba’
14%ja” hndh’, jmee” hndh” kwaat™ he” mana juuh” hndh” kih' dso’kye”, hi*
na’jiith® hnah” kih' Dio ta“la” kih' Cristo Jesis Dsa jggh' jnén’.
12Mo“to” kwa™ hndh” jwé' lladsé€” he™ hlith' né” jmi ngo" kyah" hnih”.
Mo“to” jmeeh™ hndh” he' he™ ga” ngii* jmi ngo' kyah' hnah”. '*> Ta® kwa™
jwé' jmee’ goo™ tith” hndh” he™ hliih'. Ngéé" hnah” hiiaah' kih' Dio,
14"koo™ he” ma’ldTjiih® hndh” jee” kih' hi” mana7juu’. Hi" ngé€" hnih”
na hiiaa' jmi ngo' kyah' hnah” kih' Dio mah' jmee” he™ 1lu’ jmah’ ba”".
na’jnad” hnidh” kih' ley, na' he” ma"tddh” hndh” kyaah” he™ llu' he™ 1a’
kwa™ Dio.
Jne” hi- mite' kih" he™ llu’
>Ha™ l47ja", na' he” matogh” jne” kyaah” he™ la” kwa™ Dio hi* mo“so”
na’jnda” jne” kih' ley, {che” jmee” ga” jne” he™ hlith'? Ni* miih™ sa” la’

1a%ja". '® ¢(Che” sa” fieh” hndh” ha™ 14" 1a'? Cher'mah’ ga*hnééh® hnih”
hiiaah’ jmeeh' ta” kih' dsa®, he” mana hfiuuh” hndh” mi“teh" hnéh” kiyh'
ba”ja~. Ld"ja cher'mah’ jmeeh™ ga” hndh” he™ hliih', 14" ma™tdgh” ja™ba’
hnih” kyaah” he™ hliith' he™ jmee’ juu” hnih”. Pero cher'mah’ tddh” hnih”
nuawh” hnah” kih' Dio, leeh” hnah” lluu’. 7 Ti’hmaah” Dio, ma“ke™ ma’

na hiluuh” hndh” kyaah” dso’kye”, pero na' ma heeh hndh” 1a"kaa™
tuh™hoh” hndh” 147jé" ju'dsoo” he” ma nwuh™ hndh”. '® Ma na’laah” hndh”
kih' dso’kye”, hi* na' mangééh" hndh” hiiaah' jmeeh' hndh” he™ llu’ jmah’
ba". ' Ma hlééhn" hndh” juu' kih' hi” na"hné€” jmee” ta” hi* kih' dsa juuy’

ga“‘jmeeh” hndh” he' kih' he™ hliih' cha"ga'miih™. Pero na' ta” chané’
ngéé" hndh” hitaah' kih' Dio mah' leeh” hndh” hi~ jmee” he™ llu' jmah’ ba”
hi* 1a"ja” leeh” hndh” na’jngéé' cha ga'miih™.

2 L4"koo” ma” na"hfiuuh” hndh” kyaah” dso’kye”, sa® ma” laah' hnih”
kwaat™ kyaah” he™ llu". #! ¢{Hee™ na” ga’léh' hndh” kyaah” he™ hliih' he”
ga“jmeeh” hndh’? Hi* na’ kwa™ o hih™ kyah' hndh”. He™ jngiih™ jndn" ba’
ja~. *Pero na' he” mo“so” na"hiiuuh” hnih” kyaah” dso’kye™ ja”, ma laah’
hnih” hi~ jmee” ta’he' kih' Dio ba’”. He™ la” ba” ja~ ya'jgo~ kyah' hnidh”, he”
jmee” na“jngééh' hndh” 147jiih' mo“so™ juu” hndh”. ® Hi~ jmee” dso’kye”,
juu” bih". He™ ja” na™ la" 14"koo™ jiieey'. Pero he™ la” kwa™ Dio, he™ ja~
jmee” chaa™ jne” tdd” ta’la” kih' Cristo Jestis Dsa’jggh' jnin’.

Ley kih' Moisé mo“so” jmee” hih* jndn’

! @ghn’, hlééhn” hndh” hi~ kyauh™ ley, éche” sa® ngééh” hnah” ha”

14" 1a ley? Ley ja~ jmee” hih* kih' dsa®, ta’ko7jiih' chaay™. > Li“koo™
la' kih' jaa~ dsa'mé” hi” na’jee™ goo™. Chané” ley, manalaay~ kyaa' jaa
dsahuuh™ ba” ta’ko7jiih' chaa™ dsafiwuh™ kyaay'. Pero cher'mah’ ga“juu’
dsahuuh™ he”, mo“so” jmee’ hih™ ley ja~ kiyh'. * L4d"ja”, cher'mah’ ga“kaa'
dsamé” he” jiiah” dsahuwuh™ ta’ko7jiih' chaa™ dsafiwuh™ kyaay', he”
jmeey” dso’kye” ba” ja~. Pero cher'mah’ ga“juu’ dsa fimah™ kyaay', mo“so”
jmee” hih* ley ja~ kiyh'. Ja™ga” na®, le” ba” kaay' jiiah’, sa” cha™ hliih' la'.

*Ja"ba” 14a"ja” hndh” gghn', manajuu” hndh” chané” ley kih' Moisé,

kih' he™ ga“juu’ jmi ngo’ kih' Cristo. Li“ja” cha™ jwé' leeh” hndh” kyaa'
jiah”. Hi” he” he” Cristo hi~ ga“l47jiih" jee” kih' hi” na’juu” mah’ jmee” jne’
he™ llu’ jmah’ cha'né” Dio. ® Ta’ko7jiih' ma” gane¢” jne” 14" koo™ ma’ ngii*
jmingo’ jnin’, 14°jé* he™ hliih' he” ma” hee” dsé™ jne’, ga“té€” be” kyaah’
ley, mah' ga“jog’ jndn’ jmeen” he™ hlith' he” ma” jngiith” jndn". ° Pero na'
manalaa’ jne’, 1a°1lu' he” mana juu’ jne” chané” ley he” ma” jmee” hih*
jnan’. Hi* na' teeh” jne” kyaah” mada™ hmég€” 1a°koo™ hih™ jmee” Jmille”
kih' Dio. Mo“so” jmee” ga” hih™ jndn" 14°koo™ na~sii” né€” ley ma gyuh™.

Sa” tda” jne” mi‘te’ jne” ley

7¢Ha™ 14" jah” jne” ja™? {Che” jmee” hliih' ley ja™ Ni* miih™ sa” la’
14d%ja". Jnd” sa” ga“la‘kywuhn™ hee™ ja~ dso’kye” wa'ra™ jah” kih' sa” cha™
ley. Hi" ni* sa” ma~la kyauhn™ hee™ ja” he” hee” dsé' dsa™ 147jé" he™ ga”
cha” wara” jah” kih' sa” lle” né” ley nuah™ la™: “Ta” wa” hee” hoh” leh™ he”
ga’ cha™.” ® Pero dso’kye™ ga“téé” be” cha’ga'miih™ ma” ganuun’ ha™ 14~
hlééh™ nush™ ja™. He'ja~ ga“1d"jé” gote' ba” ma” hee” dsén”. Pero wara”
ma’ chaa™ ba” jnd” llu’ laan”. Pero ma” ga'nuun’' nuah™ ja-, ga’lajnd”
dso’kye™ hi® ga“ld"ngéén” ma” na bddhn" he” ma” juun” ba”. '° Ja™ga’
ga'la'ngéén’, heh’ nuuh™ he™ la' kwaat™ jmee’ chaa™ jne’, ga mi“jndd™ he”
ma’ na badhn" he” ma” juun’. '! Jééh’, dso’kye” ga“té€” be” kyaah” nuuh™
ja-, ga'mi“gaay jnd” hi" jaba” he™ ja~ ga’bdadh™ jnd” he” ma” juun”.

12Ma‘ra” he” na’jngii' ba” ley, hi* 147jé" nuuh™ he™ lle’ n€” ley na“jngii',
llu' ba” 1a', sa” cha™ la' ni* miih™. '* ¢Che” jaba” he™ llu' ja~, ga*badh™ jnd”
juun”? Ni* miih™ sa” la’ 14%ja". Dso’kye™ ba” ja~ he™ ga“hee’ jnad”. Kyaah’
he™ llu' ja~, ga™mi“jndd” ha™ 14" la" dso’kye™ he™ kyaah” mana bdidhn’
juun’. He'ja~ kyaah” nauh™ ja~ ga’ld"jnad” ha™ koo™ hliih' sa™ la' dso’kye”
he™ kye” jne’.

Sa” tda” jne” han” kih' he™ hliih' he™ ngii® jmi ngo’ jnidn’

“Mafe” ba” jne’, jmiTlle” ba” 1a' ley, pero jnd” jmi ngo' ba” laan',
na” la' kin®, sa” jmeen” 14°koo™ hnoon' jmeen”. He™ sa” tih™ dsén”, he™ ja~
ba” jmeen™. '° Hi* cher'mah’ ga“jmeen’ he” sa” hnoon' jmeen’, 14 jwé” ja
jmeen” dsoo”, llu’ ba” ley ja™. '” He™ ja~ jmee” lii", ja* hiiiin® he” jmeen”
13"ja", dso’kye™ he” kyaahn” ba” ja™, he” jmee” l47ja". '® Man™ kwee”, sa”
jnee” ni” miih™ he™ llu' ki jnd”. He” majwahn' 14"na™ he™ hlééhn” kih'
jmingo’ kin“ ba” ja~. Ma“ke” hnoo' ba” jnd” jmeen" he™ llu’, pero sa” td4n"
jmeen’. '° Jééh’, sa” jmeen” he™ llu" 1a"koo™ hnoon' jmeen’. He™ hliih' he”
sa” hnoon' jmeen’, he™ ja~ ba” jmeen”. 2 Hi* cher'mah’ jmeen™ he™ sa”
hnoon' jmeen’, ja* he” hiiiin® he” jmeen” 147ja”. Dso’kye™ he” kyaahn” ba’
ja~ he” jmee” la7ja".

21 L45jé" jiih™ he” hnoon' jmeen” he™ llu’, he™ hliih' jmah” ba” jog™ kin™.
Kona™ la’ ba” kin". ? Neh” tuh™dsén”, tih™ ba” dsén” ley kih' Dio. ?* Pero
man”, cha” ga” jyoh” he” ha' kih' he™ tih™ dsén”. He™ ja~ lla"dséé" kin®
mah’ jmeen” he' kih' dso’kye™ he™ kyaahn'.

4 Peer” jwii” jnd” kih' Dio. ¢Hii~ 143" jna” kih' jmi'ngo’ he” jmee” juun”?
% Ti’hmaah” kwan™ kih' Dio, ma“ra” he™ 14dy" ba” jnad” ta’la” kih'
Jesucristo Dsa’jggh' jndn’. Li*la” ba” la'. Neh”™ tuh™dsén™ hnoon' jmeen’
he' kih' ley kih' Dio pero jmi ngo' kin®, jmee” ga” he' kih' dso’kye™ ba”".

Jmille” Na7jngii' kwa' be” mah' leh* jne’

! Na'na“, mo“so” na bddh’ dsa i’ cha’je” hi” tddh” kyaah” Cristo

Jests, hi” sa” ga™ndd” 14" ngii” jmi ngo' kih', ga*nda” bih" 14"koo™
jah” Jmi'lle” Na'jngii'. *Na' he” makyaahn” Cristo Jests, Jmi lle”
Na'jngii' he” jmee” chaa™ jne’, ga“ld4’ jne” he” ma” na baih’ jne” kyaah”
dso’kye” he” ma’” jngiih” jnén". ® Sa” ga’jm#4” ley kih' Moisé ma” 144" jne’,
kih' he™ sa™ cha™ be” kih' jmingo’ jndn’. He ja~ ga“chee’ Dio joo’, ga“kay"
jmingo’ 1a°koo™ jmi ngo' he™ kye” jne” hi~ 44~ dsoo’. Ga“juuy’ kih' he”
na baih" jne” kyaah” dso’kye™. La“jwé” ja~ ga“chee’ Dio dso’kye™ ja
kyaah” dso’jwii” he” ma” kye” jne” né” jmi ngo’ jndn’. * Mah' 147ja™ 14" t44"
jne” jmeen” he™ llu’ jmah’ 14° hnge' kih' ley, cher'mah’ sa™ jmee™ ga” jne”
he' 1a°koo™ ngii” jmingo’ jndn". Hneg' jmee” jne” he' 14°koo™ jah” Jmi lle”
Na'jngii' ba”.

>Dsa” hi~ ga'nédd” 1a'koo™ ngii” jmi ngo’ kih', kyey™ huu'dsé™ kih'
jmingo'. Pero hi~ ga'nid” 1a’koo™ jog” Jmi'lle” Na'jngii', kyey huw'dsé”
kih' Dio ba". ® Cher'mah’ jmee™ jne” he' kih' he™ ngii* jmi ngo’ jnén’, he
ja~ jmee’ juu” jne’. Pero cher'mah’ jmee™ jne” he' kih' Jmille” Na jngii,
he™ ja~ ba” jmee’ chaa™ jne” hi* jmee’ hii” tii” jnin". 7 Li"koo™ la" kih'
jmingo’ jndn sa” jwah” kyaah” Dio. Sa” jmee” he' 14°koo™ jdh” ley kih'
Dio hi* ni* 147ja” sa” tda” hgey' wa'ra™ jah” kih' jmeey’ he'. ®* Hi~ ga naa’
14"koo™ ngii” jmi ngo’ kih', sa™ tddy” jmeey" he™ tih™ dsé’ Dio.

?Pero hndh”, mo“so” tddh” hndh” 14" hneg' jmingo’. Cher'mah’ ju'dsoo”
kyeh” hndah” Jmille” kih® Dio, tddh” hndh” 14" hneg' Jmi'lle” Na jngii' ba’.
Hi* cher'mah’ chaa™ hi” sa” kye™ Jmi'lle” kih' Cristo, sa™ laay" kyaa'
Cristo. '° Pero cher'mah’ kyaah” hnih” Cristo, 14°koo™ he™ ga“juu’ jmi ngo'
kyah' hndah” kwaat™ kih" dso’kye™, hi* jmille” kyah' hndh” na’jiih* 1a"1lu’
he” maTlaah’ hndh” lluu’. ** Cher'mah’ kyeh” hndh” Jmi'lle” kih" hi~
mi jiiyh" jmi'ngo’ kyah' hndh” he™ dsa’juu’, ta“la” kyaah” be” kih' Jmille”
Na'jngii' he” kyeh” hnah”.

12He ja” jwééhn™ hndh” gghn’, koo™ ba” la' he™ 44~ jmii” jmeen” pero ja*
he™ dsatoohn” 14°koo™ hngg' jmingo’ jnén’. '* Cher'mah’ tidh” hndh” 14°
hngg' jmi'ngo’ kyah' hnah”, juuh” hnih”. Pero cher'mah” kyaah” be” kih'
Jmille” NaJjngii' ga“ld"ggh” hnidh” kih' he™ ngii* tuh™hoh” hndh”, chaa™
ba” hndh” t44". ' L47jé€" hi” jog™ Jmille” Na jngii' kih', hi” he” ba” laa'
ma‘ra” joo” Dio. '*Sa” ga*hiiah® jne” koo™ jmille” he” hnéé™ jne” mah'
dsa’tooh” jne” gah' jne” 14" koo™ ma’” toph” jne” jd4'. Ga*hfiah® jne” Jmille”
kih' Dio hi~ ga’jmaa’ jne” ma“ra” jooy”. He'ja~ chiih” jnih”: “Abba”, he”
jmiTlle” jndn’, ma'ra” he™ laa’ jne” joo” Dio. ' Hi" he” malaa’ jne” jooy’,
malaa’ jne” kwaat™ hilah™ jne” he” kwééh' Dio joo”. La“ja” ko jgh” kyaah”
Cristo hiiah” jne” heen™ he™ ga*baah™ Dio hiiii’, cher'mah’ heeh” jne” jéén”

wii” ko jgh” kyaayh”. Ja'ga” na“, le” dsa’toohn” ko'jgh” kyaayh” ya“jwii’
kiyh'.

Lloo™ koo™ jmii” tééh" jne” ya*jwii' kih' Dio

18 Jnd” laan™, he™ 1li'wii” he™ jé€” jne” na', ni* miih™ sa” jeeh™ 14°koo™ le”
jnédn" ya“jwii' kih' Dio he™ na' ga*ld"jnd”". '° Ga'1a"jé" he™ ga’jmee” Dio
cha™ jmi"gyuu” la”, hngg' wara™ jih” kih' na’ gajuh™ ba” ma™té” jmii’
mijnda” Dio 147jéé” hi~ laa’ jooy”. 2° Jééh’, 147jé* he™ ga“jmee” Dio cha”
jmi"gyuw” la” mo“so” jnd” 14" kgo” ma” jnd” 14" ma” ga“jmee” Dio. Pero ja~
he™ hyoh™ dsé" ja™, he” ga‘ja” ta” hwa'. La“ja” ga’la"hnee' hiii” hi”
ga“jmee” ba". Pero ma‘ra” he” cha™ ba” o jgh” dsé™ kih'. 2! Jééh’, ma‘ra”
he™ 144" ba” 147jé* he™ ga“jmee” Dio, sa” kway' jwé' hee” ta’la” hee” 147ja”
ba’”. Ma’ja” le” chamiih™ llu’ kiyh' wara™ ga“té” jee” 1ddy” ko jgh” kyaah’
14"jé€" hi~ laa" joo” Dio. > Mafie” ba” jne’, 14°jé* he™ ga“jmee” Dio
ki"hooh™ 14%jiih' na" kih® lli"'wii” he™ jééy”, ku'jii* kih' 14°koo™ jaa™ dsa mé”
jee” dsald"chaa™ gyuu™ kyaay'.  Hi* ja" ma’la” he™ ja~ ki"hooh™, ja™ba’
14a"ja” jne” ka'ldh”. Jééh’, mahiiah™ jne” Jmi'lle” NaJjngii' he™ la' toné
kih' jee” 147jé* he” na' ga” hiiah™ jne’. Heja” ku'jii* tuh™dsé™ jne’, jogn” kih'
Dio he” mijnddy” jne” he™ laan' ma'ra” jooy”. Jaga’ na” 144" jmi ngo' he”
kye” jne” la™. ?* Ga’lady" jne’, heja” ma cha™ ba” 0 jgh” dsé™ jnédn" he™ 144"
ba” jmingo’ jndn". Pero wara” jah” kih' ga“téé” jne” he™ la”, mo“so” cha”
he™ kih' he™ jog” ga” jne”. JEEh”, he” maté€” jne’, ¢he'la' jog” ga” jne’
téén'? # Pero jne’, toph” ba” jne” jogn” he™ sa” ga” matéé” jne’, heTja~
hngg' jmeen” jgh™ dsé™ jne’.

%0 Ja'ba” 1a%ja”, Jmille” Na jngii' kway™ be” 1a* ma” sa” cha™ be” jnén’.
Jé€h’, sa” kyuuh™ jne” ha™ 14" chuun” kyaah” Dio, pero Jmi lle” Na jngii'
cheh’ né” jnén’, ki"hooh™ ngiiy” jndn" kyaah” juu' he™ sa” kéh” jne” jmii’
hlééhn’. ? Dio hi~ jéé” kwee™ ha™ 14" la' neh” tuh™dsé™ jne’, hi” he” fie”
hee™ na™ he™ ngii” Jmille” Na'jngii', jééh” 14" hyoh™ dsé' Dio ba” ngiiy”
jnén” hi~ laa' kyaay'.

jne’, jne” hi” nateeh” kyaa' Dio 14°koo™ huw'dsé” kiyh' he” mana’la™ jaa'".
9 J44"' makyuu” Dio 147jé€" dsa” kyaa' hi* 1dja” ga’jmédy" kwaat™ 14" ma’
toné’, mah' leey” 14°koo™ laa’ jooy’. La"jwé” ja~, lee” Cristo toné” jee” kih'

ga“tééyh' hi” he’. Hi* 1a"jéé" hi~ ga“tééyh’, ga“jmady" lluu’. Hi* hi~
ga'jmady" lluu’ he’, ga“jmady’ kaah’.
3l (Hee™ ga’ na” jah” jne” na'? Cher'mah’ Dio kyaah” jne’, ¢hii” na™ hi

3 ¢Ha™ ta” ja~ hi” taah™ jne” cha’je™? Cristo ga“juu’ jndn" hi* ja" ma’la”
koo™ ga“juuy’ ja~, ga“la‘jiiyh" ka'lah”. Hi" ja” ma“la” koo™ ga“lajiiyh’, na’

gyay' jwoo' ra’lluu’ kih' Dio ngiiy” jnén’. ** ¢Ha™ ta” ja~ he” ha' jnin" he”
jwéeéh" jnan’, he” kwa™ dsa” jndn’, he™ sa” cha™ he™ kih hihn™, he™ sa” cha”
hmiih™ he” kyehn’, he™ hii” goo™ jnén’, o he™ juu” jne™? 3° Li"koo™ na sii”
juu' kih' Dio:

Kih' he™ togh” jnadh’ kyaah” hne™, heja™ 147jé" jmii” ba” hii” goo™ juu”

jnazh’.
Jmee” dsa” kwaat”, laa’ jnddh' 14°koo™ jah” hi~ jngééyh™.
¥ Kih' jee” 147jé" he™ ja”, ma'ra” he” leh” ba” jne” kyaah” be” kih' Cristo

hi~ hndi’ jne”. *®* He'ja” jmeen” dsoo”, ni~ he™ juu” jne’, ni* he™ cha”
jmi"gyuu” la”, ni” dngele, ni* hi~ laa’ ta” justh™, ni* hi” na”heg™ ga” be’, ni*
he™ cha™ na’, ni* he” na' ga” 14°jn4” ta” chané’, * ni* he™ cha™ gyuuh', ni*
he™ cha neh™ hwa', ni* he™ ga” jyoh” he” ma™na’la™ kih' Dio, sa* t44"

Cristo Jesus Dsa jggh' jnén’.

Ga“ja” ta” koo” dsa” Israel hi" ma” laa' kwaat”

9 1Jnd” hi~ laa’ kyaah” Cristo, ju'dsoo” na” jwééhn™ hnih’, sa”
tajjuun'. Hi* Jmille” Na'jngii' jmee” ju'dsoo” ko“jgh” kyaah” jn&’,
>he” meeh™ dsén” cha miih™. L47jé" jmii” ba” jii* tuh"dsén”. * Hnoon' j&*
dso’jwii” né” kin*, hnoon' jan" ta” koo” kih' Cristo ha™ ga™ che™ 1d7ja” le”
llu' kih' gghn’ hi~ te”ju” kin™ kyaah’, “hi~ laa' dsa™ Israel. Dio ga“jmaay"
14"koo™ jooy’, hi® ga*mi“jnddy” jméé’ je~ kiyh' hi* ga“jmee” Dio hmooh”
kyaayh’, ga*tooyh™ gooy™ ley kih' Moisé, hi* ga“jmeey” mada™ he” jmee”
dsa™ he” juuh™ kiyh', hi* ga“badyh™ hiiiiy” ha™ 1a” jmeey’ kyaayh”. > Dsa”
Israel he” laay" sa’ju” kih' dsa” ma'kaah” kyaa' jndah’ hi” ma” chaa™
llo’joo". Hi* jee” kyaa' jnadh’ ya*héé' Cristo laay' dsa™ jmi gyuu”. Hi~ he”
laa’ Dio, hi” jegh' ga” kih' jee” 147jéé". La"ja~ wa” hin” kiyh' ga“14"jé" joh”
jmii’ cha™. Wa"la' 14%ja".

®Ja” he” sa” ga'mi“te' Dio juu' kih' kyaah” dsa™ Israel, he™ ga“jay” ta”
koo”. Jééh” ja* 1a"jéé" sa’ju” kiyh' laa’ ma“ra” dsa™ Israel. 7 Ni* ja* 147jé¢"
sa’ju” kih' Abraham, laa’' ma“ra“ jooy’. Ld*la” ba” jah” Dio siiyh™: “Ma‘la*
sa’ju” kih' Isaac ba” lee” dsa” kyaah'.” ® L4"la” ba” hnge' jah” juu' la™. Ja~
kih' he™ gala“chaa” dsa™ jee” kih' hi” na"hfiaa' chaa™, he7ja™ laay" joo” Dio.
Ma“la” dsa” hi~ dsa’ld"chaa™ 14°koo™ ga“badh™ Dio hiiii” kyaah”, hi” he” ba”
jméady” kwaat™ laa’ ma‘ra” sa’ju” kiyh'. ° He™ la” ba” ja~ he™ ga*bddh™ Dio
hiii’, ga“jayh” “Ja” ba”jii" la” jan™ jyoh” jifie”, hi* la"chaa™ joo” Sara.”

19Ja" ma“la® he™ ja~ ga’la'. Jaa” ba” jmii~ 14 uu” joo” Rebeca, hi~
ga“la*chaa”. Hi- he” he” dsa” ma gyuh™ jnédn’ Isaac. '' Sa” ga” ma la chaa”
gyut” suu” he’, hi" ni” sa” ga” ma’jmee” gyuu™ suu’ he” ni” he™ hliih' ni*
he™ llu'. Ma’ja” ba” ga“lleeh™ Dio jaa™ hi~ ga“laa’ kyaay’, 14"ja~ ba” ga“ja”

koo™ hweh™, Dio le” lleeh™ hii" na™ hi” hnidy". Sa“ la' kwaat™ hee” na™ he”
jmee” dsa”, Dio ba” he” hi~ tééh™ dsa™. '*La"la” ga“jah” Dio sith™ Rebeca:
“Hi- mah' ba” jmee' hih™ kih" hi~ jegh'.” * Juu' na” jeeh' kwee™ 14°koo~
nasii” jee” la: “Jacob ba” ga“la*hnaan”, pero Esal ga“jmédin” ta” koo”.”

14 ¢Ha™ 14" jah” jne” ja™? ¢Che” jmee” Dio hlith' he™ jmeey” 14" na™? Ni~
miih™ sa” la' l47ja". > Jéeéh’, 14"1a” ga“jah” Dio sith® Moisé: “Lafiih” dsén”
kih" hi~ lla* dsén™ hi* 147jgh™ dsén” kyaah” hi~ lla® dsén” ka“lah”.” '*Sa“ la’
kwaat™ 14™ hneg' dsa™, ni* kih' he™ jmee” dsa™ 14°bii". Ni* miih™ sa” l1a’
1a%ja". Laiih” dsé' Dio kih' dsa™ hi~ lla” dséy"' ba”. 7 Ld"la™ nasii~ juu' kih'
Dio 14°koo™ ma” ga“hlééyh” kyaah” Fara6n: “Ma llaan” hne” jogh' mah'
jéé' dsa” ha” koh” sa” cha™ be” kin® he” mi’jndan’ né” kyah', mah' 1a"ja”
la*kyuu” dsa” jnd” 14"kaa™ jmi"gyuw™”, ga“jah” Dio. '® Jee” ja~ dsa’lda jnd’,
1aiih” dsé’ Dio kih" hi~ lla® dséy’ hi* 145ja” kih' hi~ lla” ds€y" jmeey’
la"chaayh™ cha™ga'miih™.

19 Cher'mah” hne™ jwith” jnd": “¢He’la' ja~ bddh™ Dio jne” dsoo™ Jé€h’,
sa” chaa™ ni* jaa” hi~ lih” ha' kih' Dio kih' he™ lla* dséy’ jmeey".” ?° Pero
jna” jeehn” kyah' 14°1a™: “Hne” dsawuh™, ¢hee™ lagah' hne™ mah’ ti"chooh’
juu' kyaah” Dio?” Sa“ le” hlééh' mi'hya™ siiyh™ té*hya™: “¢He’la’
ma jmadh’ jnd” 1" na?” 2! Cha™ jwé' kih' té'hya™ jmee’ 14" lla™ dséy’.
Kyaah” jaba” t&7jii' ja~, jmeey' mi'hya™ he™ la’ na’hfiaah’ hi* jmeey"
mi'hya” wa”la' cha™ la".

*2Hi" ha™ 14" jah” jne” kih' he™ la™. Dio hngey' mi jnady” 14°koo™ ya jé€'
dséy’, hi* hnegy' nuu' dsa™ ha™ 14" la’ be” kiyh', pero sa” jmeey” 1a"chah”
ja~, kwééh™ ba” dséy' cha miih™ kyaah” hi~ lle’ kih' dsand4" kyaah”
dso’jwii”. 2 Hi" 147ja” ka'lah” hnegy' jé€' dsa” ha” koh” na’hfiaah’ sa* la’
ya“jwii' kiyh', he” miTjnady” kih' hi~ 1a7ih” dséy’, he” ba” hi~ gami*lluuy"
13" ma” to'né” mah' tééyh' ya“jwii' kiyh'. ** Li%ja", 1d"kye™ jne” ma tééyh”
na’. Hi* ja" ma“la” hi” laa’ judiu, ja'ba” 14"ja” ma"tééyh™ hi” sa” laa’ judiu.
> La“koo™ ga“jah” Osea:

Kih' dsa™ hi~ sa” laa’ kyaan®, mi"chee™ jnih” “Dsa” kyaan™.
Dsa” hi” sa” ma” hnaan®, na' ma hnaa“ jnih”.
%6 Jaba” jee” ga“jayh” ja~ “Sa” laah’ hndh” dsa™ kyaan™”,
jaba’ jee” ja~, lloo™ koo™ jmii” jiyh™ “Laah’ hnih” joo” Dio jiih™”.
7 Ja'ba” 1a"ja” ga“hlééh” Isaia kih' dsa” Israel: “Ma‘ke” jwéé” jwérte saju”
kih' Israel 14"koo™ mi'sii” he™ cha™ cha’hoo” jmifieeh™, pero miih™ gote”
ba” hi~ 144", 2® Jééh”, ma'ra” he” jmee’ ba” Dio 14°koo™ ga“jdyh” le” kih" hi~
na baih" dsoo” l1d°kaa™ jmi gyuw™. Chah” ba” llay" ta” kyaah” ju'dsoo”
jmah'.” * He™ la” na™ ga“jah” Isaia jaa":
Wa'ra™ jah” kih' Dio, hi~ cha™ ga“14"jé" be” kih', ga*heey" 1a"jé€" jne’
dsa” Israel,
ma’ le” jnin" 14°koo™ ga“la’ kih' hi” ma” tdh” jwii~ Sodoma kyaah’
jwii Gomorra.

30 Juu' la~ ma7ja” 1d7la”. Dsa” hi” sa” laa' judiu hi” sa” ma” jmee” he' ma’
hnaayh™ Dio, ga*hwééy™ lluu’ 147 1lu’ he™ ga“l4"dsoo” ds€y". ! Pero dsa”
judiu hi” ma” hgo" ley ha™ 14" jee” ma” hwééy™ lluu’, sa” ga“liyh’ ma” jay'
lluu'. ** ¢He'la' sa™ ga“liyh™? Kih' he” ma” hnooyh™ ha™ 14" jee” ma” hwééy™
lluu’ kyaah” he” mitey’ ley. Lla™ he” ma” jmeey' dsoo” dséy" kih' Dio,
ga“téyh' kyaah” kuu” he™ jmee” dsa™téh’ dsa™. ** Li"koo™ nasii™~ juu' kih'
Dio:

Jee” jwii~ Sién la” kyen® kuu” he™ jmee” dsa"téh’ dsa”, kyen" hloo™ he”
jmee” tah™ dsa”.
Pero hi~ jmee” dsoo” dsé’ kiyh", jih’koh” sa* jay' kyaah” o hih".

Ga“ja’ ta® koo” dsa” Israel, kih' he™ sa™ ga“ld*dsoo” dséy"

1 O ! @ghn’, ma'ra” ju'dsoo’, ld"kaa™ tuh"dsén” hnoon' wa” 144" dsa”
Israel, 1a%ja” ngiin” kiyh' kih" Dio.  Jnd” jmeen” ju'dsoo” kiyh’,
ma’ra” he” kwa" bih' be” hnaayh™ Dio pero sa” ngééy” ha™ 14" hnge' Dio.

lluu’ dsa™ hi” ma~dsoo” dsé” kiyh'".

®> Moisé ga“jmeeh’ juu' ha™ 14" jee” hwéé™ lluu’ dsa™ kyaah” ley. Ga“jayh”
1a"1a™: “Cher'mah’ hi~ ga*mi“te’ kih' ley ja~, ja™ba” ley ja~ jmee’ chaay™.”
®Pero he” hwée™ dsa™ lluu’ kyaah” he” ma"dsoo” dséy’, 14*1a” ba” ga“jah”
Moisé: “Ta” jmee” huw'dsé™ 1471a™: ¢Hii- na” wii' gyauh'?” (He™ la~ hnog'
jah™: hngey' he™ dsakyaay” Cristo.) 7 “Ni” ta” jmee” huw'dsé™ 1471a™: ¢Hii
na jilaa' ta” neh” hwa"?” (He™ la” hngg' jah™: 14°koh” 14~ manajuu” ba’
Cristo mah' dsa"chaayh' jee” kih' hi” na7juu’.) ® ¢Hee™ ga” ga“jah” Moisé?
“Jah* gote' ba” cha™ juu' la~ kyah’, ma™hd” ba” hooh” hi* ma™ha” ba” neh”
tuh™hoh” kalah™, ga“jayh”. He™ la” ba” ja~ juu' he” kwa™ jn4ah', he” hnog'
jmeen” dsoo” dsé” jne”. ? Heja", cher'mah’ hiiaah® jwah”: “Jests laa’

Dsa jggh' kyaan™”, hi* cher'mah’ jmeeh™ dsoo” hoh”, Dio ga“chaayh™ jee’
kih' hi” na’juu’, ma’laah” ba” hne™. '° Jééh”, kyaah” he” ma dsoo” dsé”
jne’, hwéé™ jne” lluu'. Hi* kyaah” he™ jah” jne’, Jestis he” laa’ Dsa jggh'
kyaan®, 1a"jwé” ja” mana’laa” ba” jne” ja". ' Jee” na'sii~ juu' kih' Dio, jah”
1a1a™: “Ga*l1a"jéé” hi- ma dsoo” dsé' kiyh', jih'’koh” sa™ jay"' kyaah” o hih*.”
12Kwee™ ba” laa' dsa” judiu kyaah” hi~ sa” laa’ judiu. Jé€h’, jaa™ ba” Dio
kyaa' jee” 1a7jéé". Ja” kyaah” hih™ mi“jady’ 1a7jéé" hi~ tadh” ngii” kiyh".

13 La%1a” na7sii” ka'lah™: “La"jéé” hi- chuu” kyaah” Dsa jggh' jnédn’, hi~ he”
ba”144".”

14 ¢{Ha™ 14" ngii' dsa” kih' Dio cher'mah’ sa” ma"dsoo” dséy" kiyh'? ¢Hi™
ha™ 14" 1a"dsoo” dséy" kiyh', chermah” sa® manuuy” juu' kiyh"? ¢Ha™ 14°
nuu' dsa” cher'mah’ sa” chaa™ hi” kwa' juu'? > ¢Ha™ 14 kway" juu'
cher'mah’ sa” chaa™ hi” ma"cheey™? Li“koo™ jah” jee” nasii™: “Peer”

na’hfiaah’la’ wara™ ja' jaa” hi” ngéé” ju'hméé” he™ jmee” hii” tii” kih'

dsa”.

jmee” dsa’ld"dsoo” dsé” jne”. Hi* juu' he” nuw” jne” ja-, la’ juu' kih' Dio ba”
ja~.
8 He"ja™ ngiin” ka'ldh” juu': ¢Che” sa™ ma nuu” israelita juu' la™ jag'?
¢Ha™ 14" sa” manuuy’? Li“koo™ jah” juu' kih' Dio:
Li“kaa™ jmi gyuu” ma'lloo’ juu' kiyh’,
1a"ku” 1a7jii' hwa' manuu” dsa” juu' la™.

Toné€” Moisé ga'ngéé’ juu' kih' dsa™ he” 14"koo™ ga“jah” Dio siiyh™
Jmeen" 14°1leeh” hndh” kyaah” dsa™ hi” sa” laa’ kwaat”,
llan® hnii~ kyah' hndh” kyaah” dsa™ hi~ sa” ngéé€” ni* miih™,

20Hi* 14a%ja” ka'ldh” Isafa ga“tuu™ dséy' ga“juuyh’ kih' dsa™ he”, kyaah” juu

Dsa” hi~ sa” ma” hnaah™ jnd” ga“jnddyh” jnd’,

ga'mi‘jnddn' hiiiin® kih" hi~ sa® ma” chuu” kyaah” jnd”, ga“jah” Dio.
21 Pero kih' dsa™ Israel, ga“jayh” ka'lah™: “L4d"jé" jmii” ga“hiin' goon™ né&’
kyah' hndh”. Peer” chaah™ hndh”, sa” hii” 14 nuah” hnah” kin®.”

Ma“ra“ he™ ga“laa” ba” ko'llaa” dsa™ Israel
1 1 1 ¢{Ha™ 14" jwahn™ ja~, che” ga*bee’ Dio 147jé€" dsa™ kyaa™? Ni*
miih™ sa” la’ 147ja". He” ba” israelita jn4”. He” ba” sa’ju” kih'

Abraham jni’, hi* laan’ sa’ju” kih' Benjamin. ? Sa” ga“bee’ Dio 147jéé"
dsa” hi~ ga’lleeyh™ jaa'. Che” sa™ fieh” hndh” ha™ 14" na’sii” kih' Elia, he”
ga“hnééy" dsa” Israel dsa"gooy', 14" koo™ ma” ga“chuuy” kyaah” Dio: * “Dio
Dsajogh' kyaan®, dsa” he” ma’jngééh” 14°jéé” dsa” hi- ma” ngéé™ juu'
kyah' hi* ma'heey' 14°jé" na’hyoo” kyah". Hiii" ba” jnd” ma7jan’, hi*
hnggy' jngééyh’ jnd” ka'lah™”, ga“jah” Elia. * Nuua™ da’, ha™ 14~ ga“jah” Dio
sityh™: “Na"hdian~ ga” gyii' mil dsahiuwuh™ hi~ laa’ kyaan™ hi~ sa” ma juuh’
jné” chamé€” Baal.” ®> Jaba” 14"ja” na’, ma chaa™ ga’ miih™ dsa™ Israel hi
ma na lleeh’, kih' he™ llu’ dsé" Dio kyaayh’. ® Chermah’ ma na’lleeyh’,
kih" he™ llu’ dsé’ Dio, ja" kih' he™ ga’jmeey” ta” llu' ja~. Hi* wara” jah” kih'
ma na lleeyh” kih' he” ma’jmeey” ta” llu', mo“so” la’ kwaat™ he™ llu’ dsé"
Dio kyaayh'.

7¢Ha ba’ 14" ga’la’ ja™? Sa” ga“jnggh’ dsa” Israel he” ma” hnooyh™.
La“jéé" hi- na'lleeh” kyaa' Dio, hi” he” ba” ga“jnggh’. Pero kih' hi~ jiiah”
he” ga“jmee” Dio hweh™ dséy' cha ga'miih™. ® Li"koo™ nasii: “Dio
ga'kah' ga*gwéh' huuw'dsé” kih' dsa™ he”, hi* ga’jmeey” sa” jnd” mi'néy” hi*
ga“jmeey” ga’la“gwééy'. Hi" 1d7ja” ga“jay” 147jiih' na".” ® Hi* ga*hlééh”
David kih' dsa™ he” ka'l4h™:

L4“jé" he™ llu' he” ma"hiiah™ hndh” wa” dsa7jiih™ 14°koo™ sa’ld” hi*
la"koo™ sa’hma' ka lah’.
Mah' he™ ja~ jmee’ téh' hndh”, hi* ja™ba” he™ ja~ la’ jiieeh' hnah”.
1"Wa” tuw” mi'néh” hndh” mah' sa™ le” jééh' hnih’,
wa’ jluu' ka'luuh” hndh” 14° mana’jluu' na™ kyaah” lég' he™ kyeh’
hndh” na”, ga“jah” David.

1 Heja” jwahn™: L4 ma” ga“téh' dsa” Israel, {che” 14” ga“tayh” ja ba™?
Ni* miih™ sa” la’ 14%ja". Ta'la” kih' he” ga“téyh' ja-, he’ja~ ga™na” jwé' 144"
dsa” hi” sa” laa’ israelita mah' 14"ja” 14" hee” dsé' dsa™ Israel hnaayh™ Dio
ka'lah” 1a"hméé”. ' Kih' he™ ga“tah” dsa™ Israel dsoo’, he7ja~ ga“la’ llu’
kih'14"jéé" dsa” jmi gywu”. Hi" kih' he™ ga“jdy” ta® koo”, he’ja~ jnaah' la’
kih' hi~ sa” laa’ judiu. Ha™ ga” sa” le” llu' cha"ga'miih™ kih" 14"jéé" dsa”
wa'ra” ga“jeeyh™ kaldh” kyaah” Dio.

13 Pero cha™ he” jwééhn™ hndh” dsa™ hi~ sa” laa’ judiu. Jééh” na"hfiaan’
laan' apéstol mah' hlééhn” dsa™ hi~ sa® laa’ judiu, he’ja~ jmeen” kyee” ta’
he™ jmeen” la”. * Hnoon' wa'ra™ jah” kih' dsa™ hi~ te"ju” kin™ kyaah’,
1a"1liyh” kyaah” hnéh’, ha™ ga™ che™ 14%ja", 14 hee” dséy’ hnaayh™ Dio
ka'lah”, mah' 144" ko'llaa”. '* Kih" he™ ga“ja” ta” koo™ dsa™ judiu, heJja”
ga’jiih' juu' kih' dsa™ jmi gyuu” kyaah” Dio. ¢Ha™ 14™ le” kih" dsa” judiu,
wa’ra” ga“jeeyh” kyaah” Dio ka'ldh”? Le” kiyh' 14°koo™ he™ ma’l47jiiyh®
he” ma” na’juuy’. '® Cher'mah’ la’ kwaat™, la’ kih' Dio hefiiih™ he” hwéé™
toné’, 1a7ja” la' kiyh' ka'lah” 14°jé* tu’ka” he” dsa"chaa’. Hi" cher'mah’ la’
kih' Dio jmoo' hma™, 14%ja™ la’ kiyh' sa’goh’ kalah”.

7 Dsa” judiu he” laa" 14°koo™ sa’goh’ hma™ olivo llu". Lakoo™ dsa hla’
goh' hma~, 147ja” ga“la’ kih' ko'llaa” dsa” judiu he’. Hi* hne™ dsa™ hi~ sa”
laa’ judiu, laah" 14°koo™ sa’goh’ hma™ olivo nuu". Hi* ma heh™ hne™ hgg'
dsa” judiu he’, 1a°koh” he” mana chuh” dsoh” hma™ olivo llu". Hi* kyaah”
he™ ja~, ma"tééh' be” ma’laah’ koo™ ba” kyaah” hma™ olivo ja™. '® Ta™ jmaa"
hiaah' jggh' kyaah” gooh' hma™ ja™. Jééh” sa” cha™ he” kih' he” jm&4h'
hiiaah' jogh'. ¢Che” sa” fieh’, ja~ he” hne™ 4dh” jmoo' hma™ ja™ Jmoo'
hma™ jaba” aadh™ hne".

Ha™ ga™ che™ ga“chiih” jnd": “Ga*hla’' gooh' hma™ olivo ja~, heJja”
ga’kwa” jwé' kin” he” ga*hen” hgg' dsa™ judiu he”.” ?° Dsoo” ba” 147ja”
ga‘jmeey” dsoo” dséy’. Hi" hne”, llu’ la’ kyah", kih' he” ma dsoo” hoh’.
Heja™ ta” jmaa” hiiaah' jogh', hngg' wa” gah' ba”. #! Jééh’, cher'mah’ sa*
ga“la“jgh” dsé’ Dio kyaah” sa’goh’ hma™ llu’ ja~, ni* 14%ja” sa™ 14"jgh™ dséy’
kyaah” hne".

*2Kye~ da” hnah” kwaat™, cha miih™ llu’ dsé’ Dio hi* 14"ja” hady'
ka'lah”. Kyaah” dsa™ hi- ga*hwééy" he”, ga“la*hday'. Pero kyaah” hne™ llu’
dséy’, chermah’ sa” jmeeh™ ta® koo” he™ llu' dsé€y' kyaah” hne". Pero
cher'mah’ ga’jmeeh” ta” koo’, le” kyah' 1a"koo™ ga“la’ kih' dsa™ he”.

3 Cher'mah’ dsa™ he” ga“jeeh™ ka'ldh” jmeey’ dsoo” dséy" kih' Dio,

dsa heey" ka'ldh” hggy' jee” ma” tadyh”. Dio cha™ chamiih™ be” kih'. Le”

kyaa' hma™ olivo nuu™, ga“lagh’ hne” kyaa' hma™ olivo llu’, ma“ke" sa”™ lle’
ma’ le” 1d"ja”. Ha™ ga” sa™ le” chuuh’ ka'lah” sa’goh’ hma™ olivo llu’ kyaah’
ma‘ra” chaah' kih".

* @ghn', hnoon' 14" ngééh” hndh” juu' he” ma” nahmai” jaa' mah' sa”
jméadh' hndh” hfaah' kaah”. Dsoo” ba” ga“ld"chaah™ dsa™ Israel pero ja*
1a"jée". Kih' heJja-, ga“jay” ta” koo™ 147jiih' dsé€’ 147jé€™ hi~ sa™ laa’ judiu
heeyh™ juu' kih' Dio. ?® Ma’ja™ ga” 144" 147jé€" dsa™ Israel, 14" koo™ na“sii~
juu' kih' Dio:

Jwii~ Sién ya héé' jaa™ hi~ 133~ dsa”,

chey' dso’kye™ kih' 147jé€" sa’ju” kih' Jacob.

*’He™ la” ja- hmooh” he™ ga“jmeen’ kyaah” dsa™ judiu,
wara” ga“té” jee” chen™ dso’kye” kiyh', ga“jah” Dio.

8 Dsa” judiu he” na"hggyh” kih' ju'hméé”, he’ja~ ga’la’ llu’ kyah' hnéh’.
Dio, kih' he™ ga*la*hnddy' dsa” ma gyuh™ kyaa' jnadh'. *° Wa'ra™ ga“téeh’
Dio dsa”, sa” misiiy' juu' kiyh'. Hi* 14"ja” wa'ra” ga’kwééyh' dsa™ he™ 1a”
kwééyh', sa” kooy' ka'ldh’. *° J44" ba” sa® ma” nauh” hndh” kih' Dio, pero
ma’la fiih” dséy' hndh” kih' he™ ga*ld“chaah™ dsa” judiu kyaayh’. *! Ja™ba”
14%ja” na’, sa” nuwh” dsa” judiu he” kih' Dio. Pero ma‘ra” he™ 1afiih” ba’
dsé' Dio kyaayh’, 1a°koo™ ga“ld nih” dséy” kyah hnih”. ** Ga*kwa” ba” Dio
jwé' he™ ga“ld“chaah” ga“l147jé€" dsa” mah' 1a%ja” 1anih” dséy" kih' 14 hii”
né” ba’.

*He™ ba” che™ kywuh™ Dio. Peer” cha™ cha miih™ hus’dsé™ kiyh'. Ni*
jaa~ sa” lloo™ 14" ngéé” 14°koo™ la' hih™ he™ jmee™ Dio, hi* ni* sa” dsé€’ jne’
huw'dsé” kih' Dio? ¢Ha™ chaa™ hi~ lih® kwééyh' nauh™? °> ¢Ha™ chaa™ hi~
ga’kwéeh' Dio miih™ he™ cha™ kiyh', mah’ jmeey” bii" jiih' Dio ka“l4h™?

3% Jéeh’”, 147jé" he™ cha”, gwa” kih' Dio ba” ja~, hiiii” bih' ga“jmeey”, kiyh'
ba"la' ga*la“jé". La“ja", wa’ jmeen” juah™ kih' Dio jnédn" 14°jé joh” jmii’
cha™. Wa’la' 1a7ja".

Hngo' ngéé” jne” hiiaan' kih' Dio
1 2 ! @ghn’, 14°1lu’ he™ ga“la fiih” dsé' Dio jne’, he’ja” na” chuun”

hnih” jah” né” na’hyoo”. JéEh” he™ ngé€” jne” hilaan' kiyh', he” na™ ba” 1a'
na jngii' kih' Dio hi* tih™ dséy" ka14h”. Koo™ he” na™ ba” lle” kih' jmeeh'
hn#h” hi~ jmee” jmii” kiyh'. > Ta® jmee™ hnidh” 14°koo™ jmee” dsa”
jmi~gyus”. Hnege' 14°sééh’ hndh”, wa” 18- hmée” huw’dsé” kyah' hndh” mah’
1a"kyuuh™ hnidh” 14°j€* he™ tih™ dsé” Dio. Jééh’, sa” jmia’ kiyh' he™ la’ wa’
la' cha™ la'. He™ llu’ jmah’ ba” tih™ dséy'.

®Na hfaan” ta” la” kih' he™ llu’ dsé' Dio kyaah” jnd”, he ja~ jwééhn~
1a"koo™ lle’ kyah' hndh” ba” kyaah” 14°koo™ te' he” ma hfiah™ hnih” kih'
Dio. *Ld"koo™ la’ kih' jmingo’ jndn’, cha™ cha miih™ he” naku™ na"chah”
kyaah’, pero sa“ la’ koo™ ba” ta” kiyh'. ®> Jaba” 14"koo™ la' jmi ngo’ jnin’,
14%ja” jwéé” jne” kih' Cristo, hi* koo™ ba” malaa’ jne” jee” 14°jé€" jne’
kyaayh’. He ja” la’ 1d4"koo™ he” na’ku™ na"chah” 147jéé" jne” ko ’joh”.
®La‘jaa” l47jaa” jne’, ga*hiiah’ jne” ma* koo™ néé' ta” he” jmeen’, kih' he™
llu" dsé' Dio kyaah” jne”. He'ja", cher'mah’ hi~ ga*hyoh' ta” he™ ngééy~
juu' kih" Dio, wa” ngééy' 14°koh” te' he” ma’la"dsoo” dséy’ ba”. 7 Hi*
chermah’ hi” ga*hyoh' ta” he™ jmeey" ta’he' kih' dsa”, wa” jmee” bih". Hi"
cher'mah’ hi~ ga*hyoh' ta” he” mité€y~ dsa”, wa’ mitééy” ba”. ® Hi"
cher'mah’ hi~ ga*hyoh' ta” he™ hlééyh' dsa”, wa” hlééh' bih". Hi" hi
ga‘hyoh' ta” he™ kway" he™ cha™ kiyh' kwééyh' dsa'kyaayh’, wa” kwa” bih’
ja“ kyaah” hih*. Hi* hi~ ga*hyoh' ta” he” kay' né” kih' dsakyaayh’, wa’
jmee” bih' kwee™. Hi* hi~ ga*hyoh' ta” he™ 147iih” dséy’ kih' dsa*, wa’
jmeey” lda*kaa™ tuh dséy’.

® Jmee” hnaah™ dsa’kyaah” pero ja” koo™ jmeeh™ ba’”. Jmee” hnih” ta*
koo™ he™ hliih', gotaah” hndh” koo™ hweh™ kyaah” he™ llu’ jmah’ ba”.
1"Wa” hnaah™ hndh” ggh’ hndh” 14°koo™ lle” kih'. Jmee” kyee” ga” ggh’
hnih” 14°koh” ga” hnaah' hndh”.

! Kwa” hnih” be”, ta” jmee” hndh” jwéh' hndh”. Jmee” hndh” ta’he' kih'
Dsa’jggh' jndn" 1d°kaa™ tuh"hoh” hnih’.

12Wa” jéé” hoh” hndh” kih' he” macha™ 07jgh™ dsé” kyah' hndh”. Wa’
joh™ hoh” hndh” he™ jééh” hndh” wii’, ta” to” hndh” he™ chuuh™ hndh”
kyaah” Dio.

13Kwa’” be” kih' hi~ laa' kyaa' Dio cher'mah’ cha™ he™ jmee™ bii" kiyh'.
Heeh' hnidh” llu' 147jé€" hi~ téé€” cha’neh™ kyah' hnih’.

4 Chiih” Dio, wa’ mijda’ 147jéé" hi- jmeeh” hnih”. Ngii” llu' kiyh', ta*
jwd” dso’jwii” né” kiyh'.

1>Wa” jéé” hoh” hnidh” kyaah” hi~ jéé™ dsé’, hooh” hnéh” kyaah” hi~
hooh".

1®Wa” hii” koo™ ba” huw’dsé” kyah' hnidh’. Ta™ jm#d” hnidh” hiiaah’

7Ta" jiih® hndh” hlith' kih' ni* jaa™ hi” jmee™ he™ hliih' kyah® hnih’.
Kwa” hndh” be” ha™ 14" jee” jmeeh' hndh” he™ llu’ kih' 147jé¢" ba”. '® La"jiih’
jee”le” kwa” hndh” be” go taah” hnih” llu’ kyaah” 14°jéé" dsa”. '° @ghn" hi
hnaan”, ta” teeh’ hndh” jwii~ kih' dsa®. Hiii” ba” Dio ga“téé” heeyh' wii”,
1a"koo™ ma™nasii: “Jnd” ba” teehn” jwii” kiyh', jnd” ba” mi’hmaahn’
kiyh'”, ga“jah” Dio. ° Ld“ja” na~sii” ka l4h": “Cher'mah’ kyoh™ hi
na hgph” kyah' hndh’, kwééyh" he” kuyh”. Hi* cher'mah’ 1a7kii~ dséy’,
kwééyh® he” hiyh'. Kyaah” he” jmeeh™ hnih” ld*ja", ja* o"hih” kih hi

na hgph” kyah' hnidh”.” 2! Ta® kwa™ jwé' lla"dsé€" he™ hliih' kyah' hnih”.
Jmee” hndh” he™ llu’ jmah’ ba’, 147 jwé” ja~ lla-dsé€” hnah” kih' he™ hliih'.

Hneg' mi‘te’ jne” kih' dsata”
1 3 1L47jée" jne’, jmee” bii' mi'te’ jne” kih' dsata”. JEEh” ni~ jaa~
dsata” sa” tddh” ta'la” tdah”. Kih' Dio ba” ja' he” na hiiaa”

1a"jée" dsata”. 2 Cher'mah” hi~ chaah™ kyaah” dsa'ta’, he™ chaayh™ kyaah’
mada™ he™ ga’jmee” Dio ba” ja~. Hih' hi~ jmee” 147ja”, hnooyh™ ha™ 14"
jweé” jee” dsooy' kyaah” dso’jwii” ba” ja™. ® Sa™ tddh” dsa'ta” mah' jggyh" hi-
jmee” he™ llu". Hi” jmee” he™ hliih' ba” hii” goo™ kiyh' kyaah” dsata’".
Cher'mah” sa® hnooh™ hii' goo™ kyah' kyaah” dsa'ta’, jmee” he™ llu' jmah’
ba” mah' hlééyh' llu’ kyah". * Dsa"ta” hi~ tadh” na"hiiaa” kih' Dio,
na hfaay” jmeey' he™ llu' kyah". Pero cher'mah’ jmeeh™ he™ hliih', he7ja”
ba” hii” goo™ kyah'. Jé€h” sa” tddh” dsata” he” koo™ laay" dsa'ta” ta*jmah’.
Na hfiaay” kih' Dio mah' llay" ta” 14~ hnge' kih' hi~ jmee” he™ hliih' ba”.
> Jmee™ bii' mi‘te’ jne” mada™ kih' dsa™ta” mah’ sa” jmeeyh™ jne’”. Hi* 147ja”
jmee” bii' mi‘ten" mah' sa” cha™ he™ kih hnii' huw’dsé” jnén’.

®Hi" lle’ kih' mi"hmaah" dsa™ ku’sih™. Jééh” dsa"ta” na"hfiaay” jmeey'
14"koo™ hngg' Dio ba’, koo™ he” na” ba” la' ta” kiyh'. 7 Hngg' mi’hmaah’
hnih” 14°jé* he™ 4dh™ hnah”. Cher'mah’ koo' dsa™ ku’sih™, lle* kih'
mi’hmaah” hndh”. Cher'mah’ he™ ga” ga“"tééh” hndh” mi’hmaah’, ja~
mi hmaah” hndh”. Ja™ jiih” hndh” juu' llu’ kyaah” 147jéé” hi~ laa’ ta” hi* wa’
gah' hndh” miih~ kyaayh’.

8 Ja~ mi"hmaah” hnidh” he™ 4dh™ hnidh” kih' dsa*. He™ 44 jne” kih' dsa®
dsa’llaa” ba”. Pero he” hnii' jne” dsakyaahn’, jih'’koh” sa™ 44~ jmii” llaa™.
Jééh’, he” hnda~ jne” dsa’kyaahn’, he” ma mite’ jne” 1d°koo™ jah” ley ba’
ja~. °La’la” jah” ley: “Ta” kaah™ wa” hi” cha™ hi", ta” jngééh™ dsa”, ta” hii’
kih' dsa®, ta® bddh" dsa” kyaah” juu' tajuu', ta* wa” hee” hoh” he™ ga’
cha™, hi* cha™ ga” jyoh” nuuh™ he™ lle’ né” ley. Pero ma miteh” ba” hne”
147jé* nuuh™ la”, cher'mah’ jmeeh™ 14°koo™ jah” jee” la™: “Wa” hnaah*
dsa’kyaah’, 14°koo™ hnaah” hiiaah".” '° He” hnid4" jne” dsakyaahn’, sa”
cha™ jwé' jmeen” he™ hliih' kiyh'. La“jwé” ja~, dsa’late' 1d"koo™ lle” n€” ley.

! Kye” da” hndh” kwaat™ ha™ 14" ngoo' la' jmi gyuu™. Hnge' na né” jne’,
jééh” mangoo’ ya'jah™ he™ 144" jne”. Miih~ ga” hnge' na’, 14" koh” ma’
ga“heeh’ jnih”. > Mangoo' hwé' ba” la”, ngoo' yaJjah™ jmii". Mo“so” wa’
jmee” ga” jne” he™ hliih' 1d°koo™ té€' dsa™ jmee” ta’la” hwé'. Wa” mi'lluu®
jne” hilaan' 1a°hnee’ kih' hi~ tddh” jee” wa’je”. '* Wa” jmeen” he™ llu’ jmah’
ba’, 1d°koo™ té€' dsa” jmee” jmii'. Sa” wa” kih’hihn” ga'ngéé” jwéé', ni* he”
jmeen” cha’hiih™, hi- mé” hi~ fimseh™ sa® wa” jmeen” wa” la' cha™ 1a’, ni* he~
ga’ jyoh” he™ la' o hih”, ni* he” hnee™ jne’, ni* he” wii” dsé” jne”. 1* Wa’
dsa’toohn” koo™ hweh™ kyaah” Jesucristo Dsa jggh' jndn". Sa” wa” jmeen”
he' kih' he™ ngii” jmi'ngo’ jnén".

Ta” wa” jmeen” jeh' dsé' ggh’ jne”
1 4 ! Heeh” hndh” hi~ sa” bee” kyaah” he” ma"dsoo” dséy". Ta"

hlééh” hndh” kyaah” juu' wii’, cher'mah’ sa” ga” ma kywuayh~
1a"koh” hnih”. ? Kollaa” laa” le” ba” kuyh* 147jé* he™ cha™. Hi" ko llaa” hi~
kuyh* 147j€*, sa” wa” mi"kwayh' kih' hi~ sa® kuh™. Hi* hi~ sa” kuh~, sa® wa’
kyey” kwaat™ kih' hi~ kuh™, jééh” ma~heeh™ ba” Dio kiyh'. * {Hee™ laah’
hne”, he” kyeh” kwaat™ kih' hi~ laa® kyaa' jhah’? Hiiii” ba” dsa juuy” fie”
che” jmeey” he™ llu’ o che” jmeey” he™ hliih'. Pero ma‘ra” he” go héé' bih'
1lu’, jééh” Dio cha™ chamiih™ be” kih', sa® kway™ jwé' tdyh™.

®Ko'llaa” jmee” kyee” ga” koo™ jmii” 1a°koh” ga” jyoh” jmii”. Hi* chaa™
jhah” ka'lah’, laay’, kwee™ ba” la' 147jé" jmii". Pero 147jaa” 147jaa” hnih’,
koo™ hd” ba” jmee” hndh” huw’dsé” ha™ 14™ jmeeh' hndh”. ® Hi” hgo™ koo™
jmii’, kih' Dio ba” ja~ jmeey”. Hi” sa” jmee” he' kih' koo™ jmii’, kih' Dio
ba” ja~ jmeey” ka'ldh”. Hi* hi~ kuh™ 147jé" néé', he” jmeey” kih' Dio ba” ja,
jééh” kway~ ti’hmaah” kih' Dio. Hi” hi~ sa” kuh™ 147jé" néé', 1a7ja” he”
jmeey” kih' Dio ba” ja~, hi* kway” ti'hmaah” kih' Dio ka™l4h". 7 Jé€h’”, ni*
jaa~ sa” chaa™ ta’la” chaa™ hnii’, hi” ni” jaa™ sa™ juu” ta'la” juu’.

8 Cher'mah’ chaa™ jne’, kih' Dio ba” ja~ chaa™ jne’. Hi* cher'mah’ ga“juu’
jne’, kih' Dio ba” ja~ juu” jne”. Ld“ja” cher'mah’ chaa™ jne” o cher'mah’
ga'juu’ jne’, laa’ jne” kyaa' Dio ba”. ® Kih' he7ja~, ga“juu’ Cristo hi*
ga’lajiiyh kaldh” mah' leey” jus” hi” maa’juu” hi* leey” juw” hi~ chaa™
ka’lah”.

19pero hne™, ¢he'la' kyeh” kwaat™ kih' ggh'? Hi* hne™ ka'l4dh”, ¢hela'
mi'kwah™ ggh'? Li7jéé” ba” jne” dsanggn' chané” Cristo mah' kay"
ju'dsoo” jnén’. ! Jééh’, 14°koo™ nasii:

Jmeen” dsoo’, ga“jdh” Dio, 14°jé€" dsa™ juuh' jn€” chanén”,

1a*jéé” dsa” jmi gyuu” ha' kih' Dio.
12Kyaah” juu' la” dsa’la ngéé” jne’, 147jéé" ba” jne” ngéén” kwaat™ jnan’
chané” Dio.

13 Heja” mo“so” wa” kyen” kwaat™ kih' dsa’kyaahn”. Llu' ga” wa” jmeen”
1a"1a” ba". Sa” wa” jmeen” téh' ggh’ jne” ni* he” jmee” jne” jeh' dséy'. '* Kih'
he™ kyaahn” Jestis Dsa’jggh' jndn’, he’ja” man™ kwee™ ni” koo™ sa” cha”
he™ soh” ta’la” soh” hiiii”. Pero cher'mah’ cha™ he™ laa” dsa™ soh”, kih' hi~
he” 14* mangoo’ ja ba” soh”. '* Cher'mah’ ga“jmeeh” jeh' dsé' ggh’, kih'
he” makuh' koo™ néé' ma" he™ sa” kuyh™, he” mo“so™ hnaah™ ba” hnih” ja™.
Ta" hee” dsé' ggh' kyaah” he™ kuh™, jééh” Cristo ga“juu’ kiyh'. '® La“ja™ ta”
kwa™ jwé' hlééh' dsa” wii” kih' koo™ he” jmé4" jnén’. '” He™ ga'ngg” jne’
1lu’, he™ hii” tii” jndn" kyaah” ggh' jne’, hi* he™ jé€~ dsé™ jne” 1a"koo™ kwa™
Jmille” NaTjngii', he” ja~ ba” kyee” jnén’. '® Cher'mah’ jmee” ba” jne” he”

na_ jee” hnddh” jne” Cristo, he” na™ ba” tih™ dsé' Dio hi* 14%ja” kalah” tih”
dsé’ dsa™.

Y Heja” wa” kwan” be” wa” hngghn” ha™ 14" jee” hii' tii” jndn" hi* wa’
hngghn” ha™ 14" jee” té€' jne” cha”ga'miih™ be” ko jgh” kyaah” ggh' jne’.
*0Ta" hee” ta” kih' Dio kyaah” he” kuh"huh’. Ju'dsoo’, ga*14"jé" ba” he”
kih™hih™ jne” na’jngii'. Pero la’ hliith' cher'mah’ ga“jeh’ dsé’ ggh' kyaah”
he” kuh™huh’. #! Kih" heTja~, llu' ga” cher'mah’ sa” kuh' ngo’, he™ sa” huh'
jmeeh' téh" ggh’ jne’. 2 Hi* hne”, che” jmeeh™ dsoo” llu’ ba” he™ kuh~
147jé*, wa” la' kyah' hiiaah' ba” kyaah” Dio. La’ llu’ kih' hi~ sa* hnii”
huw'dsé” kih' wa'ra™ ga“kuyh™ 147jé" he™ laay” llu". #* Pero cher'mah” hi-
jmee” to' dsé’ kih' he” kuh hiyh™, mana baiyh" dsoo” ba” ja-, kih' he™ sa”
ma kuyh™ ld"kaa™ tuh"dséy’. Hi* 147ja” kih' 147jé” he” jmee” jne’, cher'mah’
sa” la' kyaah” koo™ ba” huw'dsé”, maTla’ dso’kye™ ba” ja.

1 5 ! Jne” hi~ bee” kyaah” he” ma"dsoo” dsén”, wa” jmeen” jgh™ dsé”

jne” kyaah” hi” sa” cha™ be” kih'. Sa® wa” jmeen” 14"koo™ hnggo™
jne” hfiaan'. > Li“jaa™ l47jaa” jne” wa” jmeen” he™ tih™ dsé' dsa’kyaahn” ba’
mah’ wa” la' llu’ kiyh" hi* 147ja™ 14"cha” cha ga'miih™ be” kiyh' chané’
Dio. ® Jé€h” sa” ga*hnooh™ Cristo ma” jmee' 14~ tih™ dséy” hiiiy”. Li"la” ba’
nasii~ kiyh" “He™ hlith' he” ma” hlééh™ dsa” kyah', ja' né” kin™.” * L4"jé"
juu' he” mana’sii” jaa', he™ llu' jndn" ba” ja~ he” na“sii” mah' mi'té¢" jne’
hiiaan'. La“ja", kyaah” juu' kih' Dio, té€' jne” be” hi* jmee’ kwéeh™ dsé”
jne’, hi* he” na” jmee’ 14"cha™ 07 jgh” dsé” jnin" kyaah” Dio. > Dio ba” he”
hi~ jmee” kwééh™ dsé’ dsa™ hi* kway” be” ka’lah”. Heja™ ngiin” kiyh' mah’
wa’ jmeey” koo™ néé' ba” huw'dsé” kih' 14°jéé” hndh” 14" hnge' Cristo
Jests. ®* Mah' 147ja” 147jéé” hndh”, kyaah” koo™ néé' ba” huw'dsé”, jmeeh'
hnih” jush™ kih' Dio, hi~ laa" Jmii~ Jesucristo Dsa jggh' jnin’.

7Heh" 14%ja", lle” kih' heeh” hndh” 147jaa™ 14" jaa” @gh’ jne” 14" koo™
ga’heeh™ Cristo jne” mah' 147jn4" laa’ jegh' Dio. ® Ld*la” jwahn". Cristo ja'
mah' ga*hnooyh™ he™ llu’ kih' dsa™ judiu. La“jwé” ja~ ga“la“te’ juu' 14°koo™
ga“baah™ Dio hiiii” kyaah” dsa” ma’kaah” jndn". Ga™mi“jnady™ he”
ga mi“te’ Dio juu' kih'. ° Hi* 147ja™ jay" kih' dsa™ hi~ sa” laa’ judiu mah’
jmee’ dsa” he” juwh™ kih' Dio, kih' he™ ga“14 nih” dséy’ kiyh". La koo™
na st

Heja” hlééhn” llu' hi* hdn® kyah' jee” kih' dsa™ hi~ sa” laa’ judiu.
19 Jyoh” ka'l4h” jee” na’sii”, hlééh™ 14"1a™
Wa’ jéé” hoh” hndh” hi~ sa” laa’ judiu kyaah” judiu hi~ laa’ kyaa' Dio.
"'Hi* na~sii” kaldh” 14"1a™
H4" hndh” kih' Dio 147jéé* hndh” hi~ sa™ laa’ judiu,
147jé" jee” jwii” ha™ jee” tddh” hnidh’, jmee” hndh” juwh™ kiyh'.
2Hi" jaba” 1a"na” jah” Isaia ka'lah™:
Hiiaa” jaa” dsa” jee” chaah' jmoo’ kih' Isal,
ya héé' jaa” hi” jmee" hih™ kih' dsa™ hi~ sa” laa’ judiu.

Dsa” hi” sa™ laa’ judiu, kay' o jgh” dsé” kiyh'.

13 Dio ba” jmee” he” cha™ 07jgh” dsé” jnan’. He ja~ ngiin” kiyh' mah® wa’
jmeey” jéé” hoh” hndh” cha miih™ hi* wa” jmeey” hii” tii” kyah' hnah” kih'
he” ma"dsoo” hoh” hndh” kiyh', mah" 14“ja” wa” 1a"cha™ cha miih™ 0 jgh”
dsé” kyah' hnih” ta*la” kyaah” be” kih' Jmille” Na jngii'.

14 Man” kwee™ kyah' hndh” gghn’, llu’ hoh” hnidh” jwérte, hi* cha”
chamiih™ huw’dsé™ llu’ kyah' hndh”, hi® kyuuh™ hndh” kwééh' nuuwh™
dsa’kyaah” hnih’. * Hndh” gghn’, koo™ jee” koo™ llah' ma“tuu™ dsén”
masiin’ kyah' hnah” 14°kog™ te' 1la® dsén” mah' mi"dsoohn™ hoh” hndh”
he” ma mitééh' hndh” ja4'. Ta” la~ na"hiiaan” jmeen” kih' Dio, kih' he™ 1lu’
dséy” kyaah” jnd”, ' mah' jmeen" ta” kih' Cristo jee” tddh” dsa™ hi~ sa™ laa’
judiu, kwan' ju'hméé” kih' Dio. Hi* 14"ja” ngéén” dsa™ he” kih' Dio. Hi*
tih™ ba” dséy' kih' hi~ he’, jééh” Jmille” Na“jngii' ga“jmédy’ ma nalluuy’.

7Kih" he™ kyaahn” Cristo Jests, he’ja” chaan™ llu' kyaah” ta” he”
jmeen” kih' Dio. '® He ja™ sa” tuu™ dsén” hlééhn” he™ ga” jyoh”. Ma“la” he~
ga‘jmee” Cristo kyaah” jnd’, he™ ja~ ba” mi“jnédén'. Kyaah” be” kiyh',
ga'kwan' juu' kih' dsa™ hi” sa” laa’ judiu hi* cha™ ga” jyoh” he™ ga“jmeen’,
heh' he™ ga*heeh™ dsa™ kih" Dio. '° Kyaah” be” kih' Jmille” kih' Dio
ga‘jmeen’ ja” koo™ néé' he™ juh™gaa™. Li“ja~ ga’leg’ kwan™ juu' kih' Cristo

Cristo, mah" sa” mi"kwaan' ta’, ja™ba” jee’ ma'lpg’ jiiah”. ! Ga'la’ ba’
la*koo™ na'sii” he™ jah” 1a“la™
Hi~ sa” ga’ manuu” hii” juu' kiyh', jééy’ ba".

Ga“jmeeh’ Paa” juu' he™ dsa’kay” kuu’, kih' ggh’ jne” hi~ lla’kyaa’

*2Kih"' he7ja” ba” sa” hii” kwa' ja" na’jéén” hniah’. Sa® ma” jadan” gote".
%3 Pero na', mo’so” cha™ jee” niin" hi* ma"hya™ jifie” hee” dsén” niin’
na’jéén” hnih’. ** He'ja” wa'ra™ ga't€” jee” niin’ ta” Espafia, jmeen”
huu'dsé” dsangéén” ta” na”. Hnoon' na’jéén” hndh” mah’ dsa’toohn”
jmeeh' hndh” be” kin® he™ kyaah” niin" ta” cha'mé’. * Pero to né€” niin" ta”
Jerusalén na’kwan' be” kih' ggh’ jne” hi~ td4h” jee” ja™. ?° @gh’ jne” hi”
tddh” Macedonia kyaah” hi~ tddh” Acaya ga“juuh’ ga“lddyh' miih™ kuu” he”
jmeey" hi* 147ja” ga“tééy” jmeey’ kih' judiu he”. Jééh” 147jé€" dsa™ hi~ sa”
laa’ judiu ga*hyoyh" he™ la” kwa™ Dio ta“la” kih' dsa™ judiu. He ja™ lle" kih'
hi~ sa” laa’ judiu, jmee’ be” kih' dsa” judiu kyaah” miih™ he™ cha™ kiyh'
ka'lah’. *® Ma'la” ma"dsaa’ 147jé" he” jmeen” la” hi* ti'lloohn™ kuu” he~

tdah” hnah’.

30 Chuun” kyaah” hndh” gghn’, ta“la” kih' Jesucristo Dsajggh' jndn" hi*
hnih” be” kin®, ja~ ngith” hndh” kin® kih' Dio, * mah' sa® cha™ he~
dsa'ngéén” jee” kih' hi~ chaah™ hi~ tddh” Judea. Hi" ngii” hndh” kin*
ka’lah” kih' Dio mah' yahii' llu" jee” ti'lloohn™ kuu” la” kih" ggh’ jne” hi~
tddh” Jerusalén. Hnoon' wa” heeh™ bih' llu'. 3 La"ja™ ngii” hndh” kin® mah’
jéé™ dsén” wa'ra” ga'té” jee” lloon™ jee” tddh” hnah’, hi” teeh” jne” ko jgh”
dsé” jne” jee’ na”, cher'mah’ l"ja” hngg' Dio. ** Dio, hi~ jmee™ hii” tii’
jnan’, wa” kyaah” 14°jé€" hnah”. Wa"la' 14%ja".

Jee” ga“dsaa’ ga“hih' Paa” juu'
1 6 ! Jmeen” juu' kyah' hnidh” gghn’, dsa'mé” ggh’ jne” Febe jmee”
bih' kwee™ ta” he” hd” gooy™ gwah™ jwii~ Cencrea. > Heeh® hnih”
14* hnpe' Dsa“jggh' jndn’, 14° 44~ jmii” jmeen” kih' hi- ma™na“jngéé'. Jmee’
ggh' jne” hi* 147ja” ga“jmeey” be” kin™ ka'ldh”.

* Jmee” Dio kih' Priscila kyaah” Aquila, hi” jmee” ta” kih' Cristo Jests
ko jgh” kyaah” jnd”. * Ma“ke™ ga*hii” goo™ kiyh' ma” juuy’, ga'nooy™ né’
kin®. Hi" ja* ma“la” jnd” kwan™ ti’'hmaah” kiyh', 14%ja” ka’lah” 147jé* gwah”
jee” tddh” dsa” hi~ sa” laa’ judiu kwa™ ti’hmaah” kiyh'. ® Ld"ja” ka'lah’,
jmee” hndh” Dio kih' 147jéé" ggh’ jne” hi~ dsafiee” cha’neh” kiyh'. Hi"
jmee” hndh” Dio kih' Epeneto hi~ hnaan®, hi~ he” toné” ga*heeh™ juu' kih'
Cristo hwa' Acaya. ® Jmee” hndh” Dio kih' Maria hi~ ga“jmee” cha miih~
ta” jee” kyah' hnih”. 7 Jmee” hndh” Dio kih' Adrénico kyaah” Junia.
La*uu” dsa"goon™ he” te’ju” kin™ kyaah’, na’ndiy' neh*fie' ko jgh” kyaah”
jnd”. La“jée" apostole ga“la*hnady’ cha'miih™ 1a"uu” dsa™ he”, hi~ ga*heeh”
jaa' kih' Cristo 14°koh” jn&”.

8 Jmee” hnidh” Dio kih' Amplias hi~ hnaan®, hi” hnaah™ Dsa’jggh' jndn’
ko jgh” kyaah” jne”. ° Jmee” hnidh” Dio kih' Urbano hi~ jmee™ ta” kih'
Cristo ko jgh” kyaah” jnd”, hi* jmee” hndh” Dio kih' Estaqui ome™ kyaan®
hi~ hnaan™. '* Jmee” hndh” Dio kih' Apele hi- ma“ya™héé™ llu’ jee” jmeey”
ta” kih' Cristo. Jmee” hndh” Dio kih" 147jé€" hi~ tadh” cha’neh” kih'
Aristébulo. ' Jmee” hndh” Dio kih' Herodién dsa™ hi~ te"ju” kin™ kyaah”.
Jmee” hndh” Dio kih' hi~ td4h” cha'neh” kih' Narciso hi~ jmee” ko“jgh”
kyaah” Dsa’jegh' jnédn". ' Jmee” hndh” Dio kih' Trifena hi* kih' Trifosa hi”
jmee” ta” kih' Dsa’jogh' jnin’. Jmee” hndh” Dio kih' Pérsida hi~ hnaan”
hi~ ga“jmee” chamiih™ ta” kih' Dsa’jggh' jnan’. > Jmee” hnéh” Dio kih'
Rufo hi” na’lleeh” kyaa' Dsa jggh' jnén’, hi* 1d%ja” kih' chooy' ka™1ah”. Hi
he” ga“jmia’ jnad” 1a°koo™ jooy’. '* Jmee” hndh” Dio kih' Asincrito, kih'

Flegonte, kih' Herma, kih' Patroba, kih' Herme, hi* kih' 14°jéé* ggh’ jne”
hi~ tddh” kyaayh”. > Jmee” hndh” Dio kih® Filélogo, kih' Julia, kih' Nereo
hi* kih' dsamé” ggyh™, hi* 147ja” kih' Olimpa kyaah” 147jé€" hi- na jngéé'
hi” tddh” kyaayh”.

16 Jmee” hndh” Dio kih' dsakyaah” hnih’, hi* ja~ cheh™ hndh” kiyh' 14°
hnge' Dio. La“koo™ 14"koo™ gwah™ kih" Cristo jmee” Dio kyah" hnih”.

7 Pero chuun” kyaah” hndh” gghn’, leeh™ hndh” kyaah” hi- hnge' jmee’
to' nad’, hi* jmeey” dsatéh’ hnah” kih' he™ kway” jyoh” juu' he™ sa” 1a’
1d"koo™ juu' he” ma mi té€h' hndh”. Ta” jmee™ hndh” ko’jgh” kyaayh”.

18 Jéeh” dsa” hi” jmee” 147ja", sa” jmeey™ he' kih' Jesucristo Dsa’jggh'
jnan’, hnooyh™ 14°jé* he™ ngii* tuh~dséy’ ba". Hlééyh* kyaah” juu'
na’hfiaah’ ha™ 14 jee” tih' dsé' dsa” mah' mi~gaay™ hi~ jl44". '° Likaa™ ba’
ma fie” dsa”, naah” ba” hndh”, heja~ chaan™ llu' kyaah” hnidh”. Hnoon'
kyuuh™ hndh” jmeeh' hndh” he™ llu’ jmah” ba’, mah' sa* lih® he™ hliih'
kyah' hnih”. ?° Dio, hi~ jmee™ hii” tii” jndn’, chah” ba” jwidy' Tana” ta”
hwa' huu tith” hndh”. Wa” kwa” Jesucristo Dsa jggh' jnidn" 147jé” he™ llu’
kyah' hnih’.

2 Timot4, hi” jmee” ta” kyaah” jnd”, jmee” Dio kyah' hnah’. Hi" 14%ja”
ka'lah” Lucio, kyaah” Jasén, kyaah” Sosipater, he” ba” dsa™ hi~ te”ju™ kin~
kyaah’".

2 Jnd” Tercio masiin' 147jé" juu' he™ hlééh” Paa”. Jnd” jmeen™ Dio
kyah' hnih’.

3 Hi* Gayo jmee” Dio kyah' hnédh’. Kiyh' gyan” na', hi* kway” cha’neh”
kiyh' jee” dsafiee” 147jé€" ggh’ jne”. Erasto hi~ koo' ku'sih™ jee” jwii~ la”,
kyaah” ggh' jne” Cuarto jmee” Dio kyah" hnih”.

2*Wa’ mijaa' Jesucristo Dsa’jggh' jndn’ 147jéé” hndh”. Wa”la' 147ja".

jmi~gyuu”. % Pero na' ma’ld7jnd” juu' la” ta’la” kyaah” he™ ga’sii” 147jéé"
hi~ ga'ngéé’ juu' kih' Dio 1l0”joo", 14"koo™ la' mada™ kih" Dio hi~ chaa™
14°j€" joh” jmii” cha™. Ga'mi‘jnddy” juu' la~ mah’ 14°dsoo” dsé’ 14°jé€" dsa”
hi* 1a"ja” la nwayh” kiyh'.

7 Jaa™ Dio ba” hi~ kywah™ cha miih™. Wa”la' juah™ kiyh' 147jé" joh” jmii’
cha’, ta*la” kih' Jesucristo. Wa” la' 1a%ja".

